
Útdráttur	  

Aðstandendur	  fanga	  er	  falinn	  hópur	  í	  samfélaginu	  sem	  hefur	  fengið	  litla	  umfjöllun	  og	  athygli	  

frá	  stjórnvöldum	  og	  samfélaginu	  í	  heild	  sinni.	  Raunveruleikinn	  er	  sá	  að	  aðstandendur	  fanga,	  

sérstaklega	  makar,	  taka	  einnig	  út	  refsingu	  fyrir	  afbrot	  fangans.	  Makar	  fanga	  eru	  einstaklingar	  

sem	  ekki	   hafa	   brotið	   af	   sér	   en	  þurfa	   samt	   sem	  áður	   að	   glíma	   við	   sálfræðileg,	   félagsleg	  og	  

fjárhagsleg	   vandamál	   í	   kjölfar	   þess	   að	   ástvinur	   er	   sendur	   í	   fangelsi.	   Til	   þess	   að	   skyggnast	  

betur	  inn	  í	  þennan	  veruleika	  aðstandenda	  fanga	  voru	  tekin	  viðtöl	  við	  fjórar	  mæður	  sem	  eiga	  

það	   sameiginlegt	   að	   eiga	   maka	   í	   fangelsi,	   bæði	   á	   Íslandi	   og	   Englandi.	   Helstu	   niðurstöður	  

rannsóknarinnar	   leiddu	   í	   ljós	   að	   skortur	   er	   á	   grunnupplýsingum	   fyrir	   aðstandendur	   fanga,	  

faglegri	   aðstoð	   og	   góðri	   heimsóknaraðstöðu	   með	   tilliti	   til	   barna.	   Viðmælendur	   upplifðu	  

einnig	  útskúfun	  og	  fordæmingu	  samfélagsins.	  

Formáli	  

Ég	  vil	  byrja	  á	  því	  að	  þakka	  þeim	  aðstandendum	  sem	  gáfu	   sér	   tíma	   til	  þess	  að	  hitta	  mig	  og	  

ræða	  við	  mig	  um	  upplifun	  þeirra	  á	  því	  að	  eiga	  maka	  í	  fangelsi.	  Þessi	  rannsókn	  hefði	  ekki	  orðið	  

að	   veruleika	   nema	   með	   hjálp	   þeirra.	   Einnig	   vil	   ég	   þakka	   leiðbeinanda	   mínum	   Helga	  

Gunnlaugssyni	   fyrir	   góð	   ráð	   og	   aðstoð	   á	   meðan	   á	   rannsókninni	   stóð.	   Loks	   vil	   ég	   þakka	  

fjölskyldu	   minni	   og	   unnusta	   fyrir	   ómetanlegan	   stuðning	   og	   þolinmæði	   við	   vinnslu	  

verkefnisins.	  

1 Inngangur	  

Það	  getur	  verið	  erfitt	  þegar	  meðlimur	  fjölskyldunnar	  þarf	  að	  fara	  í	  fangelsi,	  hvort	  sem	  um	  er	  

að	   ræða	  maka	   eða	   foreldri.	   Skellurinn	   er	   harður,	   bæði	   tilfinningalega	   og	   fjárhagslega	   fyrir	  

sumar	  fjölskyldur.	  Aðstandendur	  fanga	  hafa	  lengi	  verið	  ósýnilegur	  hópur	  í	  samfélaginu	  vegna	  

ýmissa	   ástæðna	   og	   þurfa	   að	   sitja	   uppi	  með	   vanlíðan	   sína	   og	   áhyggjur.	   Álagið	   virðist	   bitna	  

hvað	   mest	   á	   mökum	   fanganna	   og	   þá	   sérstaklega	   ef	   börn	   eru	   inni	   í	   myndinni.	   Af	   þeim	  

ástæðum	  var	  einblínt	  á	  maka	   fanga	  sem	  eiga	  börn	  og	  einnig	  þau	  neikvæðu	  áhrif	   sem	  barn	  

getur	  upplifað	  þegar	  foreldri	  þess	  er	  sett	  í	  fangelsi.	  	  

Oft	  er	  talað	  um	  hina	  földu	  þolendur	  eða	  hina	  földu	  refsingu	  ,	  því	  að	  aðstandendur	  fanga	  

eru	   líka	  að	   taka	  út	  ákveðna	   refsingu	   í	   annarri	  mynd.	   Fangelsisvist	   var	  eitt	   sinn	   talin	  aðeins	  

snúa	   að	   fanganum	   sjálfum	   en	   í	   raun	   kemur	   fangelsisvist	   allri	   fjölskyldunni	   við	   (Mauer	   og	  

Chesney-‐Lind,	   2003;	   Christian,	   Mellow	   og	   Thomas,	   2006).	   Ef	   gert	   er	   ráð	   fyrir	   öllum	  

aðstandendum	   hvers	   og	   eins	   fanga,	   þá	   er	   ljóst	   að	   gríðarlegur	   fjöldi	   fólks	   mun	   eiga	   í	  

félagslegum,	  sálfræðilegum	  og	  fjárhagslegum	  erfiðleikum	  vegna	  fjarveru	  einstaklingsins	  sem	  

er	  í	  fangelsi.	  

Ástæðurnar	  fyrir	  valinu	  á	  þessu	  ritgerðarefni	  eru	  margar.	  Helsta	  ástæðan	  er	  sú	  að	  ég	  hef	  

haft	  mikinn	  áhuga	  á	  afbrotafræði	  frá	  því	  í	  menntaskóla	  og	  sá	  áhugi	  er	  ástæðan	  fyrir	  því	  að	  ég	  

valdi	  félagsfræðinámið	  í	  Háskóla	  Íslands.	  Hugmyndin	  að	  ritgerðarefninu	  kviknaði	  út	  frá	  því	  að	  

í	   menntaskóla	   var	   lokaverkefnið	   mitt	   um	   betrunarvist	   fanga	   en	   núna	   vildi	   ég	   skoða	   hina	  

hliðina	   á	   málinu,	   það	   er	   aðstandendur	   fanga.	   Önnur	   ástæða	   er	   sú	   að	   umræðuefnið	   er	  

sérstaklega	   áhugavert	   þar	   sem	   þetta	   er	   falinn	   hópur	   fólks	   í	   samfélaginu	   sem	   á	   það	  

sameiginlegt	  að	  eiga	  ástvin	   í	   fangelsi.	  Það	  er	  áhugavert	  að	  skyggnast	   inn	   í	  þennan	  heim	  og	  

skilja	  hann	  betur	  og	  er	  það	  eitt	  af	  markmiðum	  mínum	  með	  þessari	  rannsókn.	  Einnig	  var	  ég	  

skiptinemi	  á	  Englandi	  í	  eitt	  ár	  og	  fann	  mig	  knúna	  til	  þess	  að	  reyna	  að	  nýta	  reynslu	  mína	  af	  því	  

að	   búa	   á	   Englandi	   í	   lokaverkefnið	  mitt.	   Í	   framtíðinni	   stefni	   ég	   á	   að	   fara	   í	   framhaldsnám	   í	  

afbrotafræði	   og	   að	   geta	   unnið	   innan	   veggja	   fangelsanna	   eða	   stofnana	   sem	   koma	   að	  

fangelsisvist	  og	  aðlögun.	  	  

Í	  þessari	   ritgerð	  verður	  greint	   frá	  þeim	  vandamálum	  sem	  aðstandendur	   fanga	  þurfa	  að	  

glíma	   við	   þegar	   ástvinur	   þeirra	   fer	   í	   fangelsi,	   en	   þau	   eru	  margvísleg.	   Þessi	  málaflokkur	   er	  

viðkvæmur	   og	   hefur	   ekki	   verið	  mikið	   rannsakaður	   á	   Íslandi.	   Það	   er	   því	   áhugavert	   að	   bera	  

saman	   íslenska	  og	  enska	  fangelsiskerfið	  þegar	  kemur	  að	  málefnum	  aðstandenda,	   til	  dæmis	  

með	  því	   að	   skoða	  hvaða	  úrræði	  eru	   í	   boði	   fyrir	   aðstandendur	   fanga	   í	   hvoru	   landi	   fyrir	   sig.	  

Einnig	   verður	   skoðað	   hvaða	   lærdóm	  megi	   draga	   af	   aðstæðum	   á	   Englandi	   til	   þess	   að	   gera	  

ferlið	  bærilegra	  fyrir	  aðstandendur	  fanga	  á	  Íslandi.	  	  

Ritgerð	   þessi	   er	   rannsókn	   á	   högum	   aðstandenda	   fanga	   og	   er	   lokaverkefni	   mitt	   í	  

félagsfræði	  við	  Háskóla	  Íslands.	  Til	  þess	  að	  varpa	  ljósi	  á	  aðstæður	  aðstandenda	  fanga	  og	  þann	  

blákalda	   veruleika	   sem	   þeir	   þurfa	   að	   horfast	   í	   augu	   við,	   tók	   ég	   viðtöl	   í	   formi	   eigindlegra	  

aðferða	  við	  fjóra	  aðstandendur	  fanga.	  Tvö	  viðtalanna	  voru	  tekin	  á	  Íslandi	  og	  tvö	  á	  Englandi,	  

en	  allir	  viðmælendur	  áttu	  það	  sameiginlegt	  að	  eiga	  maka	  í	  fangelsi	  og	  börn.	  Ástæðan	  fyrir	  því	  

að	  einblínt	  var	  á	  mæður	  sem	  hóp	  er	  sú	  að	  þær	  eru	  stór	  hópur	  aðstandenda	  og	  eiga	  	  ef	  til	  vill	  

hvað	   erfiðast	   vegna	   fjárhagslegra	   aðstæðna	   og	   barnauppeldis.	   Viðtölin	   voru	   í	   formi	  

vettvangsviðtala,	   þar	   sem	   slík	   aðferð	   hentaði	   best	   þessum	   málaflokki.	   Takmarkanir	  

rannsóknarinnar	  eru	  þær	  að	  þar	  sem	  viðtölin	  voru	  einungis	  fjögur	  er	  ekki	  hægt	  að	  heimfæra	  

niðurstöður	  rannsóknarinnar	  á	  alla	  aðstandendur	  fanga.	  En	  vissulega	  má	  sjá	  ákveðið	  mynstur	  

sem	  er	  veruleiki	  þessara	  fjögurra	  maka	  fanga	  og	  upplifun	  þeirra	  á	  fangelsiskerfinu.	  	  	  

Þemu	  viðtalanna	  voru	  eftirfarandi:	  upplýsingar,	  heimsóknaraðstaða,	  faglegur	  stuðningur	  

við	  aðstandendur	  fanga	  og	  skilningur	  frá	  samfélaginu.	  Í	  viðtölunum	  var	  lögð	  höfuðáhersla	  á	  

að	  fá	  svör	  við	  eftirfarandi	  spurningum:	  

	  

I.	  Hvernig	  eru	  aðstandendum	  fanga	  veittar	  upplýsingar?	  

II.	  Hvernig	  má	  bæta	  heimsóknaraðstöðu	  með	  tilliti	  til	  barna?	  

III.	  Er	  faglegur	  stuðningur	  í	  boði	  fyrir	  aðstandendur	  fanga?	  

	  

Með	  þessar	  spurningar	  sem	  undirstöðu	  var	  reynt	  að	  varpa	  ljósi	  á	  aðstæður	  aðstandenda	  

fanga	  og	  þann	   veruleika	   sem	  þeir	   búa	   við	   í	   daglegu	   lífi.	   Einnig	   eru	   tillögur	   settar	   fram	  um	  

hvernig	   má	   bæta	   ferlið	   fyrir	   aðstandendur	   fanga.	   Heimildaskrá	   og	   tilvitnanir	   í	   ritgerðinni	  

fylgja	  reglum	  APA	  heimildakerfisins.	  Til	  þess	  að	  afla	  upplýsinga	  og	   leita	  svara	  var	  stuðst	  við	  

fjölbreyttar	  heimildir,	   svo	   sem	  ýmsar	  erlendar	   fræðigreinar,	  bækur,	   lagagreinar	  og	   skýrslur	  

opinberra	  stofnana.	  Einnig	  var	  notast	  við	  samfélagsmiðilinn	  Facebook,	  þar	  sem	  innlegg	  voru	  

nýtt	   til	   þess	   að	   lýsa	  því	   hvernig	   aðstandendur	   fanga	  á	   Englandi	   hafa	  búið	   sér	   til	   sinn	  eigin	  

stuðningshóp.	   Ber	   að	   nefna	   að	   hluti	   ritgerðarinnar	   er	   ritaður	   á	   ensku,	   en	   helmingur	  

viðtalanna	  fór	  fram	  á	  því	  tungumáli,	  og	  til	  þess	  að	  fá	  óskerta	  mynd	  af	  upplifun	  viðmælenda	  

var	   ákveðið	   að	   birta	   viðtölin	   óbreytt.	   Ritgerðinni	   er	   skipt	   í	   sjö	   kafla	   og	   er	   greining	  

kaflaskiptanna	  eftirfarandi:	   Í	   fyrsta	   kafla	   er	   inngangur	   ritgerðarinnar,	   þar	   sem	  greint	   er	   frá	  

ástæðum	  fyrir	  vali	   ritgerðarefnisins.	   Í	  kafla	   tvö	  er	   fræðileg	  umfjöllun	  um	  kenningar	  og	   fyrri	  

rannsóknir	  á	  efninu.	  Þá	  eru	  tvær	  kenningar	  útskýrðar,	  stimplunarkenningin	  og	  kenningin	  um	  

félagslegt	  taumhald,	  en	  báðar	  kenningarnar	  má	  heimfæra	  á	  aðstandendur	  fanga	  og	  veruleika	  

þeirra.	  Greint	  er	  frá	  rannsókn	  góðgerðasamtakanna	  Prison	  Reform	  Trust	  á	  Englandi	  en	  í	  henni	  

kemur	  meðal	  annars	  fram	  að	  mörgu	  er	  ábótavant	  varðandi	  þjónustu	  við	  aðstandendur	  fanga.	  

Í	   þriðja	   kafla	   er	   rætt	   um	   íslenska	   fangelsiskerfið	   og	   hvernig	   það	   tekur	   á	   málefnum	  

aðstandenda	   fanga,	   til	   dæmis	   hvernig	   heimsóknartímum	   og	   öðrum	   málefnum	   þeirra	   er	  

háttað.	   Fjallað	   er	   um	   enska	   fangelsiskerfið	   og	   að	   lokum	   eru	   þessi	   tvö	   fangelsiskerfi	   borin	  

saman.	  Í	  kafla	  fjögur	  er	  fjallað	  um	  neikvæð	  áhrif	  fangavistar	  ástvinar	  á	  maka	  hans	  og	  börn	  .	  

Ekki	  verður	   farið	  nánar	  út	   í	   víðara	   tengslanet	   fanga,	  þar	   sem	  svipuð	  ef	  ekki	   sömu	  einkenni	  

koma	   fram	   hjá	   systkinahópi	   eða	   ættingjum	   fanga.	   Fimmti	   kafli	   ritgerðarinnar	   greinir	   frá	  

aðferðum,	   takmörkunum	   og	   markmiðum	   eigindlegu	   rannsóknarinnar,	   ásamt	  

rannsóknarspurningunum	   sjálfum.	   Síðan	   er	   fjallað	   um	   	   framkvæmd	   og	   þátttakendur	  

rannsóknarinnar	   og	   að	   lokum	   úrvinnslu	   gagnanna.	   Kafli	   sex	   fjallar	   um	   niðurstöður	  

rannsóknarinnar	   og	   greiningu	   á	   þeim	   þemum	   sem	   komu	   fram	   í	   viðtölunum.	   Helstu	  

niðurstöður	  leiddu	  í	  ljós	  að	  viðmælendur	  upplifðu	  upplýsingaleysi	  og	  voru	  samhljóma	  um	  að	  

bæta	  mætti	  heimsóknarkerfi	  með	  tilliti	  til	  barna	  ásamt	  því	  að	  skortur	  væri	  á	  faglegri	  aðstoð	  

fyrir	   aðstandendur	   fanga.	   Einnig	   kom	   í	   ljós	   að	   samskiptamiðillinn	   Facebook	   hefur	   reynst	  

ensku	  mæðrunum	  og	  aðstandendum	  fanga	  á	  Englandi	  lífsbjörg	  í	  þeim	  skilningi	  að	  Facebook	  

hópurinn	   veitir	   þeim	   stuðning	   og	   ráð	   og	   þar	   er	   hægt	   að	   nálgast	   upplýsingar	   á	   skjótan	   og	  

skilvirkan	   hátt.	   Sjöundi	   kaflinn	   felur	   í	   sér	   samantekt	   á	   ritgerðinni,	   helstu	   niðurstöður	  

þemagreiningar	  og	  tillögur	  að	  bættum	  úrræðum	  fyrir	  aðstandendur	  fanga	  á	  Íslandi.	  



	  4	  

2 Fræðileg	  samantekt	  

Frávik	  er	  skilgreint	  sem	  eitthvað	  neikvætt	  og	  óæskilegt.	  Þeir	  einstaklingar	  sem	  brjóta	  reglur	  

samfélagsins	   eru	   að	   sýna	   ákveðna	   frávikshegðun.	   Conrad	   (2007)	   bendir	   á	   að	   fráviksatferli	  

þekkjast	  í	  öllum	  samfélögum	  og	  eru	  háð	  skilgreiningu	  og	  viðbrögðum	  umhverfisins,	  þar	  sem	  

aðgengi	   að	   valdi	   er	   nauðsynlegt	   til	   þess	   að	   skilgreina	   hvaða	   hegðun	   flokkist	   undir	   frávik.	  

Afbrotafræðin	  hefur	  lagt	  áherslu	  á	  	  erfðir	  og	  umhverfi,	  að	  fjöldi	  samverkandi	  þátta	  hafi	  áhrif	  

á	   hvernig	   við	   erum	   sem	   einstaklingar.	   Umhverfið	   á	   stóran	   þátt	   í	   að	  móta	   okkur,	   það	  má	  

nefna	   að	   góð	   félagsleg	   tengsl	   skapa	   öryggi	   fyrir	   einstaklinginn.	   Það	   skiptir	   því	   miklu	   máli	  

varðandi	  framtíðina	  í	  hvernig	  fjölskylduneti	  við	  ölumst	  upp	  í	  og	  hvaða	  félagsskap	  við	  veljum	  

okkur	   í	  æsku,	  það	   ræður	  því	  hvort	  við	  erum	   líkleg	   til	   að	   fremja	  afbrot	  eða	  ekki	   (Loeber	  og	  

Stouthamer-‐Loeber,	  1986).	  

	   Settur	  hefur	  verið	   fram	  fjöldinn	  allur	  af	  kenningum	  til	  þess	  að	  útskýra	  afbrotahegðun	   í	  

gegnum	   tíðina	   en	   í	   þessari	   ritgerð	   verður	   fjallað	   um	   tvær	   kenningar	   sem	   tengjast	  

viðfangsefninu.	   Einnig	   verður	   fjallað	   um	   nýja	   rannsókn	   sem	   var	   gerð	   á	   Englandi	   um	  

aðstandendur	   fanga	   árið	   2015.	   Ástæðan	   fyrir	   valinu	   á	   þessum	   tveimur	   kenningum	   er	   að	  

auðveldlega	  er	  hægt	  að	  heimfæra	  þær	  á	  upplifun	  aðstandenda.	  Stimplunarkenningin	  leggur	  

áherslu	   á	   stimplun	   einstaklingsins	   fyrir	   ákveðna	   frávikshegðun	   en	   einungis	   vegna	   þess	   að	  

fangi	   er	   stimplaður	   sem	   afbrotamaður	   geta	   fjölskyldumeðlimir	   fanganna	   einnig	   upplifað	  

stimplun	  og	  fordæmingu	  frá	  samfélaginu.	  Kenningin	  um	  félagslegt	  taumhald	  leggur	  áherslu	  á	  

stofnanir	  samfélagsins	  sem	  koma	  í	  veg	  fyrir	  afbrot	  einstaklinga,	  en	  þá	  er	  talið	  að	  fjölskyldan	  

spili	  hvað	  stærst	  hlutverk	  í	  þeim	  málefnum.	  

	   Hugtakið	  aðstandendur	  er	  vítt	  hugtak.	  Í	  Íslensku	  samheitaorðabókinni	  er	  skilgreiningin	  á	  

aðstandanda	   svohljóðandi:	   aðili;	   ft.	   aðstandendur	   frændfólk,	   ættmenn,	   ættmenni;	  

tengdafólk,	   venslafólk	   (Íslensk	   samheitaorðabók,	   2012).	   Upplifun	   aðstandenda	   einstaklings	  

sem	  sviptur	  hefur	  verið	  frelsi	  er	  ekki	  ósvipuð	  og	  hjá	  aðstandendum	  látinna	  ættingja	  og	  vina.	  

Báðir	  hópar	  geta	  upplifað	  sorg,	  reiði	  og	  missi.	  Munurinn	  er	  sá	  að	  ef	  um	  látinn	  einstakling	  er	  

að	  ræða	  mun	  hann	  aldrei	  sjást	  aftur	  en	  í	  tilfelli	  ástvina	  í	  fangelsi	  þá	  munu	  aðstandendur	  ekki	  

sjá	  þessa	   tilteknu	  manneskju	  oft	  og	  aðeins	  eiga	   í	   takmörkuðum	  samskiptum	  við	  hana.	   	  Þar	  

sem	   gríðarlega	   stór	   hópur	   fólks	   flokkast	   undir	   aðstandendur	   fanga	   var	   ákveðið	   að	   leggja	  

áherslu	   á	   aðeins	   tvo	  hópa	   sem	   flokkast	  undir	   skyldmenni	   fangans,	  það	  er	  maka	  og	  börn.	   Í	  

gegnum	  ritgerðina	  verður	  því	  talað	  um	  hugtakið	  aðstandendur	  í	  þeim	  skilningi.	  	  

2.1 Stimplunarkenningin	  

Ýmsar	   kenningar	   hafa	   verið	   gerðar	   til	   þess	   að	   varpa	   ljósi	   á	   afbrotahegðun,	   ein	   þeirra	   er	  

stimplunarkenningin,	   en	   þessi	   kenning	   kemur	   frá	   samskiptasjónarhorninu.	  

Samskiptasjónarhornið	  lítur	  á	  frávikshegðun	  sem	  samfélagslegt	  fyrirbæri	  og	  lýsir	  því	  hvernig	  

hegðun	   verður	   stimpluð	   sem	   frávik	   (Giddens	   og	   Sutton,	   2013).	   Þessa	   kenningu	   má	  

auðveldlega	  heimfæra	  á	  aðstandendur	  fanga,	  en	  það	  að	  vera	  stimplaður	  aðstandandi	  fanga	  

hefur	  í	  för	  með	  sér	  neikvæða	  merkingu.	  Afbrot	  er	  ein	  tegund	  frávikshegðunar	  og	  felur	  í	  sér	  

neikvæða	  merkingu	  eða	  stimplun,	  sem	  er	  samfélagslega	  skilgreint	  hugtak	  (Becker,	  1963).	  

	   Félagsfræðingurinn	  Edwin	  Lemert	  skilgreindi	  hugtakið	  stimplun	  árið	  1951,	  en	  stimplunin	  

þróast	  út	  frá	  þeirri	  hugmynd	  að	  ákveðinn	  hópur	  sé	  öðruvísi	  en	  annar	  sem	  getur	  haft	  ýmsar	  

afleiðingar	   í	   för	  með	   sér	   svo	   sem	   höfnun,	   útskúfun	   eða	   félagslega	   refsingu	   (Schur,	   1971).	  

Frávik	   er	   fyrst	   og	   fremst	   stimpill	   sem	   fólk	   notar	   til	   að	   lýsa	   atferli	   annarra	   og	  

stimplunarkenningin	   skoðar	   hvernig	   samfélagið	   bregst	   við	   þessum	   frávikum.	   Almenningur	  

gerir	  ráð	  fyrir	  að	  fangar	  séu	  hættulegir	  og	  þá	  beri	  að	  forðast,	  óhjákvæmilega	  ber	  þá	  einnig	  að	  

forðast	   aðstandendur	   fanga.	   Að	   vera	   stimplaður	   af	   samfélaginu	   felur	   í	   sér	   neikvæðar	  

afleiðingar,	  aukin	  hætta	  er	  á	  að	  hinn	  stimplaði	  verði	  útskúfaður	  og	  hann	  eða	  hún	  eigi	  ekki	  

möguleika	  á	  fullri	  þátttöku	  í	  samfélaginu	  (Jón	  Gunnar	  Bernburg,	  2004).	  

	   Stimplun	   felur	   í	   sér	   brennimerkingu	   (e.	   stigma),	   hugtakið	   var	   skilgreint	   af	  

félagsfræðingnum	  Goffman,	  en	  með	  brennimerkingu	  er	  átt	  við	  þær	  neikvæðu	  staðalmyndir	  

sem	  frávikshegðun	   felur	   í	   sér.	  Þessar	  staðalmyndir	  má	   finna	  víða	   í	   samfélaginu,	   til	  dæmis	   í	  

kvikmyndum	   og	   daglegum	   samskiptum.	   Strax	   við	   félagsmótun	   lærum	   við	   að	   skilgreina	  

afbrotahegðun	  og	  mynda	  okkur	  hugmyndir	  sem	  eiga	  sér	  rætur	  í	  staðalmyndum	  samfélagsins	  

(Bernburg,	   2009).	   Þessi	   brennimerking	   á	   einnig	   við	   um	   aðstandendur	   fanga,	   þar	   sem	  

almenningur	  gerir	  sér	  fyrirfram	  neikvæðar	  hugmyndir	  um	  aðstæður	  aðstandenda	  fanga	  og	  á	  

til	  að	  flokka	  þá	  á	  neikvæðan	  hátt.	  Kafli	  þrjú	  fjallar	  ýtarlega	  um	  hvernig	  brennimerking	  getur	  

haft	  áhrif	  á	  daglegt	  líf	  maka	  og	  barna	  fanga.	  

2.2 Kenningin	  um	  félagslegt	  taumhald	  

Félagsfræðingurinn	  Travis	  Hirschi	   (1969)	  setti	   fram	  hugmyndina	  um	  félagslegt	  taumhald	  (e.	  

social	   control	   theory)	   í	   bók	   sinni	  Causes	   of	  Delinquency.	  Hann	   setti	   fram	  þá	   kenningu	   að	   í	  

félagsmótun	  barna	  séu	  það	  stofnanir	   sem	  hindra	  það	  að	  barn	   fremji	  afbrot.	  Fjölskyldan	  og	  

fjölskyldutengsl	   er	   mikilvægasta	   stofnunin	   til	   þess	   að	   koma	   í	   veg	   fyrir	   afbrot.	   Þeir	  

einstaklingar	  sem	  eru	  með	  veik	  tengsl	  við	  stofnanir	  samfélagsins	  eins	  og	  til	  dæmis	  fjölskyldu,	  

skóla,	  atvinnu	  og	  trú	  eru	  líklegri	  til	  þess	  að	  fremja	  afbrot	  en	  þeir	  sem	  eru	  með	  sterk	  tengsl	  við	  

þær.	  Félagslegu	  taumhaldi	  má	  skipta	  í	  fjóra	  þætti,	  fyrsti	  þátturinn	  eru	  geðtengsl	  sem	  eru	  þau	  

samskipti	  sem	  við	  höfum	  við	  fólkið	  í	  kringum	  okkur.	  Annar	  þátturinn	  er	  skuldbinding,	  hann	  á	  

við	  um	  samfélagslegar	  skyldur	  okkar	  sem	  þegna,	  þessar	  skyldur	  geta	  talist	  til	  vinnu	  eða	  náms.	  

Þriðji	  þátturinn	  er	  þátttaka	  en	  með	  því	  er	  átt	  við	  hversu	  mikið	  við	  tökum	  þátt	  í	  samfélaginu	  

sem	   þegnar.	   Ýmis	   félagsleg	   athæfi,	   svo	   sem	   íþróttir	   eða	   samkomur,	   tengja	   okkur	   við	  

samfélagið	  með	  þeim	  hætti.	   	   Fjórði	   og	   síðasti	   þátturinn	  er	   innvörpun,	   trú	  einstaklingsins	   á	  

þær	  reglur	  og	  viðmið	  sem	  gilda	   í	  samfélaginu	  og	  hvort	  honum/henni	  finnist	  réttlátt	  að	  fara	  

eftir	   þeim.	  Megin	  niðurstaða	   kenningarinnar	   er	   sú	   að	  því	   sterkari	   tengsl	   sem	  einstaklingur	  

hefur	  við	  þessa	  samfélagslegu	  þætti,	  þeim	  mun	  ólíklegri	  er	  hann	  til	  að	  brjóta	  af	  sér.	  

	   Ef	   þessi	   kenning	  er	   heimfærð	  á	   aðstandendur	   fanga	  þá	  má	  glöggt	   sjá	  hlutverk	  þeirra	   í	  

betrunarferli	  afbrotamannsins.	  Hvort	  sem	  afbrotamaðurinn	  situr	  inni	  eða	  er	  nýkominn	  út	  úr	  

fangelsi	   þá	   er	  mikilvægi	   þess	   að	   fjölskyldan	   sýni	   stuðning	   veigamikill	   þáttur	   í	   betrunarferli	  

hans	   og	   skiptir	   sköpum	   um	   hvort	   afbrotamaður	   brjóti	   af	   sér	   aftur	   í	   framtíðinni.	   Fjöldi	  

erlendra	   rannsókna	   hefur	   sýnt	   fram	   á	   mikilvægi	   fjölskyldutengsla	   þegar	   kemur	   að	  

endurtekningu	  afbrota	  (Naser	  og	  Visher,	  2006;	  Christian,	  Mellow	  og	  Thomas,	  2006;	  Jardine,	  

2014).	   Samkvæmt	   Kaplan,	   Cassell	   og	   Gore	   (1977)	   geta	   góð	   félagsleg	   tengsl,	   svo	   sem	  

fjölskyldutengsl,	   verndað	   einstaklinginn	   frá	   mismunandi	   aðstæðum	   sem	   geta	   valdið	  

endurtekningu	  á	  afbroti.	  Slík	  félagstengsl	  hafa	  jákvæð	  áhrif	  á	  getu	  einstaklingsins	  til	  þess	  að	  

höndla	  álag	  og	  aðlögun	  aftur	  út	  í	  samfélagið.	  Þegar	  þessir	  félagslegu	  þættir	  eru	  ekki	  til	  staðar	  

getur	   það	   leitt	   til	   þess	   að	   einstaklingurinn	   eigi	   frekar	   á	   hættu	   að	   brjóta	   af	   sér	   aftur	   í	  

framtíðinni.	   Aðstandendum	   fanga	   getur	   því	   fundist	   þeir	   vera	   í	   ábyrgðarhlutverki	   gagnvart	  

hegðun	  afbrotamannsins	  bæði	   í	   og	  eftir	   að	  afplánun	   lýkur,	   sem	  getur	   valdið	  auknu	  álagi	   á	  

hlutverk	  þeirra	  sem	  fjölskyldumeðlima.	  

2.3 Rannsókn	  á	  aðstandendum	  fanga	  

Flestar	   rannsóknir	   sem	   gerðar	   hafa	   verið	   á	   sviði	   afbrota	   beinast	   að	   föngunum	   sjálfum,	   en	  

fáar	   rannsóknir	   hafa	   einungis	   beint	   sjónum	   sínum	   að	   aðstandendum	   fanga	   og	   hlutverki	  	  

þeirra	   í	   lífi	   afbrotamannsins.	   Á	   síðastliðnum	   árum	   hefur	   þó	   fjölgað	   töluvert	   í	   þessum	  

rannsóknum	  og	  yfirvöld	  eru	  að	  átta	  sig	  á	  mikilvægi	  fjölskyldutengsla	  og	  líðan	  fjölskyldna	  bæði	  

í	  og	  á	  eftir	  afplánun	  fangans	  (Hairston,	  2015;	  Naser	  og	  Visher,	  2006).	  Einnig	  hefur	  verið	  lögð	  

sérstök	   áhersla	   á	   að	   koma	   í	   veg	   fyrir	   endurtekin	   afbrot	   og	   er	   það	   helsta	   markmið	  

fangelsismálayfirvalda,	   en	   rannsóknir	   hafa	   sýnt	   fram	   á	   að	   fjölskyldutengsl	   eru	   mikilvægur	  

þáttur	  til	  þess	  að	  koma	  í	  veg	  fyrir	  að	  það	  gerist.	  Þetta	  hefur	  leitt	  til	  þess	  að	  stjórnvöld	  hafa	  

opnað	  augun	   fyrir	  mikilvægi	   fjölskyldna	  og	  komið	  af	   stað	  ýmsum	  stofnunum	  og	   fræðslu	   til	  

þess	   að	   hægt	   sé	   að	   nýta	   þessa	   hlið	   sem	   best	   til	   þess	   að	   hjálpa	   afbrotamanninum	   (Codd,	  

2007).	  Ber	  að	  nefna	  að	  ekki	  eru	  allir	  fangar	  svo	  lánsamir	  að	  eiga	  fjölskyldu	  á	  bak	  við	  sig	  og	  eru	  

margir	   fangar	   í	   fangelsi	   sem	   eiga	   enga	   fjölskyldu	   eða	   hafa	   misst	   öll	   tengsl	   við	   hana,	   en	  

rannsóknir	  á	  Englandi	  gera	  ráð	  fyrir	  að	  um	  tvö	  hundruð	  þúsund	  börn	  eigi	  foreldri	  í	  fangelsi	  ár	  

hvert	   (Barnardos,	   2014).	   Þar	   sem	   engar	   rannsóknir	   hafa	   verið	   gerðar	   á	   Íslandi	   um	  

aðstandendur	  fanga	  eru	  opinberar	  tölur	  um	  fjölda	  barna	  sem	  eiga	  foreldri	  í	  fangelsi	  ekki	  til.	  

En	  áætla	  má	  að	  um	  sjötíu	  til	  áttatíu	  börn	  eigi	  foreldri	  í	  fangelsi	  hér	  á	  landi	  ár	  hvert	  (Hreinn	  S.	  

Hákonarson,	  munnleg	  heimild,	  23.	  nóvember	  2015).	  	  

	   Rannsókn	  var	  nýlega	  gerð	  af	  góðgerðasamtökunum	  The	  Prison	  Reform	  Trust	  á	  Englandi,	  

en	  þau	  eru	  stærst	  sinnar	  gerðar	  og	  stuðla	  að	  réttlætri	  meðferð	  fanga	  og	  aðstandenda	  þeirra.	  

Niðurstöður	   rannsóknarinnar	   eru	   þær	   að	   mörgu	   er	   ábótavant	   varðandi	   stuðning	   og	  

upplýsingagjöf	   til	   aðstandenda	   fanga.	   Jenny	   Talbot	   (2015)	   og	   aðstoðarfólk	   hennar	   safnaði	  

upplýsingum	  um	   líðan	  og	  upplifun	  aðstandenda	   fanga	  með	  eigindlegum	  aðferðum	  og	  voru	  

rýnihópar	  notaðir	  sem	  innihéldu	  tuttugu	  og	  fjóra	  til	  fjörutíu	  og	  átta	  fjölskyldumeðlimi,	  en	  allir	  

áttu	   það	   sameiginlegt	   að	   eiga	   fjölskyldumeðlim	   í	   fangelsi	   með	   sérstakar	   þarfir.	   Helstu	  

niðurstöður	   rannsóknarinnar	   leiddu	   í	   ljós	   að	   aðstandendurnir	   voru	   samhljóma	   um	   fimm	  

þemu,	   en	   þau	   eru:	   stuðningur	   til	   fjölskyldu,	   að	   mæta	   þörfum	   fjölskyldna,	   almenn	  

upplýsingagjöf	   um	   ferlið,	   að	   gæta	   fyllsta	   trúnaðar	   og	   að	   bæta	   vinnubrögð	   starfsmanna.	  

Flestir	   aðstandendur	   voru	   sammála	   um	   að	   þeir	   upplifðu	   réttarkefið	   sem	   nýjan	   og	   flókinn	  

heim,	   sérstaklega	   þeir	   sem	   vissu	   ekkert	   um	   hann.	   Það	   getur	   verið	   erfitt	   að	   vita	   ekki	   um	  

næstu	  skref	  í	  ferlinu,	  hvað	  er	  að	  fara	  að	  gerast,	  hvern	  á	  að	  tala	  við	  eða	  hvernig	  á	  að	  nálgast	  

upplýsingar.	   Þetta	  er	  bæði	   kvíðafullur	  og	  óþægilegur	   tími,	   þar	   sem	  aðstandendur	   finna	   sig	  

knúna	  til	  að	  hjálpa	  en	  vita	  ekki	  hvernig	  þeir	  eigi	  að	  fara	  að	  því.	  Þá	  lýstu	  aðstandendurnir	  því	  

að	  það	  væri	  hjálplegt	  að	  fá	  reglulega	  upplýsingar	  um	  hvað	  væri	  að	  fara	  að	  gerast	  og	  til	  hvers	  

væri	  ætlast	   af	   þeim.	   Einnig	   fannst	   þeim	  undarlegt	   að	   fórnarlömb	   glæpa	   og	   afbrota	   fengju	  

allan	  þann	  stuðning	  og	  upplýsingar	  sem	  þau	  þyrftu	  af	  sjálfsdáðum,	  en	  aðstandendur	  fanga,	  

sem	   	   einnig	   eru	   fórnarlömb	   frá	   öðru	   sjónarhorni,	   þyrftu	   að	   ná	   í	   alla	   sína	   hjálp	   sjálfir.	   Þeir	  

upplifðu	  þannig	  mismunun	  í	  kerfinu.	  Þá	  er	  talað	  um	  mikilvægi	  þess	  að	  vera	  úthlutað	  ráðgjöf,	  

svo	  sem	  	  félagsráðgjöf,	  strax	   í	  byrjun	  til	  þess	  að	  aðstandendur	  missi	  ekki	  sína	  rödd.	  Annars	  

eiga	  þeir	   á	  hættu	  að	   lenda	   í	  bakgrunninum	   í	   ferlinu,	  en	  það	  getur	   verið	  erfitt	   að	  biðja	  um	  

hjálp	   þegar	   skömmin	   er	   mikil.	   Þá	   koma	   upp	   mörg	   vandamál	   sem	   aðstandendur	   vita	   ekki	  

hvernig	  þeir	  eigi	  að	  snúa	  sér	  í,	  til	  dæmis	  hvernig	  best	  sé	  að	  útskýra	  fyrir	  börnunum	  að	  pabbi	  

þeirra	   er	   farinn	   í	   fangelsi	   og	   hvort	   þeir	   eigi	   að	   upplýsa	   skólann	   um	   aðstæðurnar.	  

Aðstandendurnir	   eiga	   á	   hættu	   að	   einangrast,	   þar	   sem	   það	   er	   erfitt	   að	   tala	   við	  

fjölskyldumeðlimi	  um	  málefni	  sem	  þeir	  skilja	  ekki,	  og	  þeim	  finnst	  þeir	  vera	  dæmdir.	  Skömm,	  

brennimerking	  og	   staðalímyndir	  eru	  hugtök	   sem	  aðstandendurnir	  upplifðu	  allir.	   Þeir	   fundu	  

fyrir	   neikvæðum	   viðbrögðum	   frá	   ákveðnum	   hópum	   í	   samfélaginu	   og	   einnig	   starfsfólki	   í	  

réttarkerfinu.	   Upplifunin	   var	   þó	   ekki	   einungis	   neikvæð,	   því	   það	   voru	   til	   staðar	   jákvæðir	  

þættir,	  svo	  sem	  áfallahjálp	  sem	  er	  í	  boði	  eftir	  að	  ástvinur	  er	  handtekinn.	  Það	  er	  mikilvægt	  að	  

starfsfólk	  réttarkerfisins	  sýni	  skilning	  á	  því	  sem	  aðstandendur	  eru	  að	  ganga	  í	  gegnum	  og	  fyrst	  

og	   fremst	   hlusti	   á	   þá	   og	  mæti	   þörfum	   þeirra.	   Þá	   er	   enn	  mikilvægara	   að	   aðstandendur	   og	  

starfsfólk	   réttarkerfisins	  vinni	  saman	   í	   ferlinu	  til	  þess	  að	  bæta	  einstaklinginn	  sem	  situr	   fyrir	  

innan	  rimlana.	  	   	  

3 Fangelsiskerfi	  

Í	   þessum	   kafla	   verður	   skoðaður	  munurinn	   á	   íslenska	   fangelsiskerfinu	   og	   því	   enska	   	   þegar	  

kemur	  að	  hagsmunum	  aðstandenda	  fanga.	  Þá	  er	  velt	  upp	  kostum	  og	  göllum	  í	  hvoru	  kerfi	  fyrir	  

sig	  og	  einnig	  skoðað	  hvaða	  lærdóm	  má	  draga	  af	  enska	  fangelsiskerfinu.	  Þegar	  þessi	  ritgerð	  er	  

skrifuð	   eru	   fimm	   afplánunarfangelsi	   á	   Íslandi:	   Hegningarhúsið,	   Fangelsið	   Litla-‐Hrauni,	  

Fangelsið	  Akureyri,	   Fangelsið	   Sogni	   og	   Fangelsið	   Kvíabryggju.	   Réttur	   aðstandenda	   fanga	   til	  

heimsókna	   er	   mismunandi	   eftir	   fangelsum	   landsins,	   í	   ljósi	   þess	   er	   einblínt	   á	   háttalag	  

heimsóknartíma	  og	  innhringinga	  að	  Litla-‐Hrauni	  en	  það	  er	  ef	  til	  vill	  besta	  fordæmið,	  þar	  sem	  

það	  er	  stærsta	  fangelsið	  á	  Íslandi	  (Fangelsismálastofnun,	  e.d.	  –c).	  Enska	  fangelsiskerfið	  hefur	  

einnig	   mismunandi	   reglur	   varðandi	   réttindi	   aðstandenda	   fanga	   en	   stuðst	   verður	   við	  

upplýsingar	  um	  heimsóknartíma	  og	  reglur	  frá	  ýmsum	  síðum	  opinberra	  stofnana	  á	  netinu.	  

3.1 Fangelsiskerfið	  á	  Íslandi	  
Ef	  til	  vill	  það	  fyrsta	  sem	  fer	  í	  gegnum	  huga	  fanga	  sem	  á	  fjölskyldu	  heima	  við	  er:	  hversu	  oft	  fæ	  

ég	   að	   sjá	   fjölskylduna	   mína?	   sérstaklega	   ef	   fanginn	   á	   einnig	   börn.	   Í	   lögum	   um	   fullnustu	  

refsinga	  nr.	  49/2005	  kemur	  fram	  að	  fangar	  eigi	  rétt	  á	  heimsóknum	  ekki	  sjaldnar	  en	  vikulega.	  

Forstöðumaður	  fangelsis	  getur	   leyft	   frekari	  heimsóknir	  og	  ákveðið	  hvort	  fleiri	  en	  einn	  megi	  

heimsækja	   fanga	   hverju	   sinni.	   Heimsóknir	   skulu	   almennt	   fara	   fram	   án	   eftirlits	   en	  

forstöðumaður	  getur	  einnig	  ákveðið	  að	  heimsóknir	  tiltekinna	  manna	  fari	   fram	  undir	  eftirliti	  

starfsmanns	   eða	   í	   öðrum	   vistarverum	   fangelsis	   og	   einnig	   getur	   hann	   bannað	   líkamlega	  

snertingu	  gests	  og	   fanga.	   Forstöðumaður	  getur	  bannað	  heimsóknir	   ef	   rökstuðningur	   liggur	  

fyrir	  þeirri	  ákvörðun.	  

	   Gestir	  mega	  ekki	  hafa	  með	  sér	  neina	  muni	  eða	  efni	  og	  skal	  geyma	  þá	  í	  vörslu	  fangelsis	  á	  

meðan	   á	   heimsókn	   stendur.	   Þá	   getur	   fangavörður	   leitað	   á	   ytri	   fötum	   og	   líkama	  

heimsóknargests	  ef	  grunur	  er	  um	  að	  hann/hún	  beri	  með	  sér	  muni	  innanklæða	  en	  slík	  leit	  þarf	  

að	  fara	  fram	  með	  samþykki	  heimsóknargests.	  Samþykki	  hann	  það	  ekki	  má	  láta	  heimsóknina	  

fara	  fram	  með	  öðrum	  hætti	  eða	  synja	  um	  hana.	  

	   Fyrirkomulag	   heimsókna	   er	   slíkt	   að	   fangi	   tekur	   á	   móti	   heimsóknum	   í	  

heimsóknarherbergi,	  sé	  slíkt	  herbergi	  til	  staðar,	  eða	  í	  klefa	  sínum.	  Ef	  fangi	  á	  von	  á	  börnum	  í	  

heimsókn	   ber	   forstöðumanni	   að	   skipuleggja	   aðstæður	   þannig	   að	   börn	   geti	   komið	   með	   í	  

heimsóknir	  og	  að	  þeim	  sé	  sýnd	  nærgætni.	  Þurfi	  heimsókn	  að	  fara	  fram	  utan	  fangelsis	  vegna	  

hagsmuna	  barns	  skal	  það	  gert	  á	  grundvelli	  álits	  barnaverndaryfirvalda	  eða	  annarra	  sérhæfðra	  

aðila.	   Fangi	   þarf	   að	   panta	   tíma	   fyrir	   heimsóknir	   skriflega	   og	   nota	   þar	   til	   gerð	   eyðublöð.	  

Heimsóknir	   fara	   fram	   milli	   kl.	   13:00	   og	   16:00	   þriðjudaga,	   miðvikudaga	   og	   föstudaga.	  

Heimsóknir	  á	  laugardögum	  og	  sunnudögum	  fara	  fram	  milli	  kl.	  12:30	  og	  15:00.	  Heimsókn	  fer	  

fram	  í	  sérstöku	  heimsóknarherbergi	  í	  Húsi-‐2	  (Fangelsismálastofnun,	  e.d.	  –a).	  

Annar	   algengasti	   máti	   fyrir	   fanga	   til	   þess	   að	   viðhalda	   fjölskylduböndum	   er	   í	   gegnum	  

símtöl.	  Í	  grein	  49/2005	  er	  kveðið	  á	  um	  að	  fangi	  eigi	  rétt	  á	  símtölum	  við	  fólk	  utan	  fangelsis	  á	  

þeim	   tímum	   dags	   sem	   reglur	   fangelsis	   segja	   til	   um.	   Heimilt	   er	   að	   takmarka	   fjölda	   símtala	  

hvers	  og	  eins	  og	  lengd	  þeirra	  ef	  nauðsynlegt	  reynist	  til	  að	  aðrir	  fangar	  fái	  notið	  þessa	  réttar.	  

Heimilt	   er	   að	  hlusta	  á	   símtöl	   fanga	  ef	  það	   telst	  nauðsynlegt,	   slík	   ákvörðun	  um	  að	  hlusta	  á	  

símtal	   skal	   tilkynnt	   fanga	   fyrir	   fram	   og	   ástæður	   hennar	   tilgreindar	   og	   bókaðar.	   Fangi	   þarf	  

sjálfur	  að	  greiða	  fyrir	  símanotkun	  sína	  en	  einungis	  er	  hægt	  að	  hringja	  frá	  kl.	  08:00	  til	  kl.	  21:30	  

alla	  daga.	  Fjölskyldur	  fanga	  og	  aðrir	  einstaklingar	  geta	  ekki	  hringt	  í	  fanga	  og	  þarf	  fangi	  því	  að	  

eiga	   frumkvæði	   að	   því	   að	   hringja,	   hins	   vegar	   er	   til	   staðar	   símsvari	   í	   fangelsinu	   sem	   les	  

skilaboð	  sem	  eru	  tilkynnt	  til	  fanga	  (Fangelsismálastofnun,	  e.d.	  –a).	  

Samanber	   37.	   gr.	   laga	   um	   fullnustu	   refsingar	   er	   fanga	   heimilt	   að	   senda	   og	   taka	   við	  

bréfum.	   Forstöðumaður	   fangelsis	   getur	   ákveðið	   að	   opna	   og	   lesa	   bréf	   til	   og	   frá	   fanga	   í	  

viðurvist	   hans	   til	   að	   viðhalda	   góðri	   reglu	   og	   öryggi	   í	   fangelsinu,	   einnig	   getur	   hann	   í	   sama	  

tilgangi	  ákveðið	  að	  takmarka	  bréfaskipti	  fanga	  við	  ákveðna	  aðila	  eða	  stöðva	  sendingu	  bréfa	  

til	  og	  frá	  fanga.	  Eins	  og	  með	  símakostnað	  þá	  ber	  fanga	  að	  greiða	  bréfakostnað	  sinn	  sjálfur.	  

Pakkasendingar	  til	   fanga	  fara	  um	  skrifstofu	  fangelsisins,	  þá	  má	  ekki	   láta	  senda	  varning	  sem	  

inniheldur:	   matvæli,	   gosdrykki,	   reyktóbak,	   neftóbak,	   sælgæti	   og	   hreinlætisvörur	  

(Fangelsismálastofnun,	  e.d.	  –b).	  

Fangi	  getur	  sótt	  um	  dagsleyfi	  þegar	  hann	  hefur	  setið	  af	  sér	  einn	  þriðja	  hluta	  refsitímans	  

en	  þó	  ekki	  skemur	  en	  eitt	  ár.	  Í	  46.	  gr.	  laga	  um	  fullnustu	  refsinga	  nr.	  49/2005	  kemur	  fram	  að	  

forstöðumaður	  fangelsis	  getur	  að	  fengnu	  samþykki	  Fangelsismálastofnunar	  veitt	   fanga	  sem	  

afplánar	   refsingu	   reglubundin	   dagsleyfi	   til	   dvalar	   utan	   fangelsis	   til	   að	   vera	  með	   fjölskyldu	  

sinni	  eða	  vinum	  ef	  slíkt	  telst	  heppilegt	  sem	  þáttur	  í	  refsifullnustu	  eða	  til	  að	  búa	  fanga	  undir	  

að	  ljúka	  afplánun.	  Slíkt	  leyfi	  skal	  vera	  fjórtán	  klukkustundir	  að	  hámarki	  og	  skal	  að	  jafnaði	  veitt	  

frá	  kl.	  07:00	  að	  morgni	  til	  kl.	  22:00	  að	  kvöldi	  sama	  dags.	  Heimilt	  er	  að	  lengja	  leyfið	  ef	  fangi	  á	  

sannanlega	  um	  langan	  veg	  að	  fara	  til	  heimilis	  síns.	  Dagsleyfi	  má	  veita	  á	  ný	  ef	   liðinn	  er	  einn	  

mánuður	   frá	   síðasta	   leyfi.	   Þungar	   refsingar	   liggja	   fyrir	   ef	   fangi	   brýtur	   reglur	   á	   meðan	   á	  

dagsleyfi	  stendur.	  Verði	  fangi	  uppvís	  að	  áfengis-‐	  eða	  fíkniefnaneyslu	  utan	  veggja	  fangelsisins	  

eða	  fremji	  hann	  agabrot	  er	  ekki	  veitt	  dagsleyfi	  aftur	  fyrr	  en	  þegar	  sex	  mánuðir	  eru	  liðnir	  frá	  

broti.	  

Í	   46	   gr.	   laga	   um	   fullnustu	   refsinga	   nr.	   49/2005	   getur	   fangi	   fengið	   samþykki	  

Fangelsismálastofnunar	  um	   skammtíma	  dvalarleyfi	   utan	   fangelsis	   í	   þeim	  erindagjörðum	  að	  

heimsækja	  náinn	  ættingja	  sem	  er	  alvarlega	  sjúkur,	  til	  þess	  að	  vera	  viðstaddur	  jarðarför	  náins	  

ættingja	  eða	  til	  þess	  að	  vera	  viðstaddur	  fæðingu,	  skírn	  eða	  fermingu	  barn	  síns.	  Slíkt	  leyfi	  skal	  

vera	  átta	  klukkustundir	  að	  hámarki.	  Til	  þess	  að	  hægt	  sé	  að	  veita	  ofangreint	  leyfi	  skulu	  liggja	  

fyrir	  fullnægjandi	  gögn	  um	  þar	  til	  greindar	  aðstæður.	  

3.2 Fangelsiskerfið	  á	  Englandi	  
Á	  Englandi	  er	  svipað	  fyrirkomulag	  og	  á	  Íslandi.	  Reglurnar	  eru	  þó	  breytilegar	  eftir	  fangelsum	  

eins	   og	   tíðkast	   hérlendis.	   Á	   Englandi	   á	   fangi	   rétt	   á	   heimsóknum	   að	   minnsta	   kosti	   tvisvar	  

sinnum	   í	   mánuði,	   í	   eina	   klukkustund	   í	   senn.	   Fangi	   sem	   bíður	   dóms	   á	   rétt	   á	   þremur	  

heimsóknum	  á	  viku,	  í	  eina	  klukkustund	  í	  senn.	  Ef	  aðstandandi	  býr	  í	  langri	  fjarlægð	  frá	  fangelsi	  

er	   möguleiki	   á	   að	   fá	   að	   heimsækja	   fangann	   í	   lengri	   tíma	   í	   senn,	   en	   sjaldnar.	  

Heimsóknargestur	   getur	   aðeins	   heimsótt	   fanga	   ef	   fangi	   gefur	   leyfi	   til	   þess	   og	   hefur	  

heimsóknargest	   sinn	  á	  þar	   til	   gerðum	   lista.	   Yfirleitt	   er	   veitt	   leyfi	   fyrir	   tvo	   fullorðna	  og	  þrjú	  

börn	   í	   hverri	   heimsókn,	   en	   það	   fer	   eftir	   stærð	   heimsóknarsvæða	   í	   hverju	   fangelsi	   fyrir	   sig	  

hverjar	   reglurnar	   eru.	   Það	   er	   mjög	   mikilvægt	   að	   sá	   heimsóknargestur	   sem	   bókar	  

heimsóknina	  taki	  sérstaklega	  fram	  hversu	  margir	  aðilar	  ætli	  að	  koma.	  Heimsóknargestur	  þarf	  

að	   senda	   rafræna	   umsókn	   til	   þess	   að	   bóka	   heimsókn	   og	   þarf	   viðkomandi	   einnig	   að	   vita	  

fanganúmer	   fangans,	   fæðingarár	   ásamt	   fæðingarári	   allra	   sem	  ætla	   að	  heimsækja	   fangann.	  

Þegar	   heimsóknargestir	   mæta	   í	   fangelsið	   þurfa	   þeir	   að	   sýna	   fram	   á	   skilríki	   til	   þess	   að	  

einkenna	  sig.	  Þau	  börn	  sem	  koma	  með	   í	  heimsókn	  þurfa	  einnig	  að	  sýna	   fram	  á	  skilríki	  eða	  

fæðingarvottorð.	  Öll	  börn	  ellefu	  ára	  og	  eldri	  þurfa	  að	  láta	  skanna	  fingraför	  sín	  til	  þess	  að	  fá	  

aðgang.	   Heimsóknartímar	   eru	   yfirleitt	   frá	   14:00-‐16:00	   alla	   daga	   vikunnar	   (Government	  

United	  Kingdom,	  2015).	  

Gestir	  mega	  ekki	  hafa	  með	  sér	  neina	  muni	  eða	  efni	  á	  meðan	  heimsókn	  stendur	  yfir	  og	  

þurfa	  gestir	  að	  skilja	  alla	  persónulega	  muni	  eftir	  í	  þar	  til	  gerðum	  læstum	  skáp	  uns	  heimsókn	  

lýkur.	  Fangavörðum	  ber	  skylda	  til	  að	  leita	  á	  fötum	  og	  líkama	  heimsóknargests,	  og	  fer	  slík	  leit	  

fram	  af	  sama	  kyni.	  Einnig	  er	  notast	  við	  leitarhunda	  til	  þess	  að	  lykta	  af	  gestum	  og	  þarf	  að	  taka	  

sérstaklega	   fram	   ef	   viðkomandi	   óttast	   hunda.	   Ef	   heimsóknargestur	   neitar	   að	   gefa	   leyfi	   til	  

þess	  að	  láta	   leita	  á	  sér	  er	  honum	  meinaður	  aðgangur.	  Gestir	  hafa	  leyfi	  til	  þess	  að	  fara	  með	  

ákveðna	   upphæð	   af	   peningum	   inn	   á	   heimsóknarsvæðið	   til	   þess	   að	   kaupa	   veitingar	   sem	  

seldar	   eru	   inni	   á	   heimsóknarsvæðum.	   Ef	   gestir	   mæta	   ekki	   á	   réttum	   tíma	   verður	   þeim	  

meinaður	  aðgangur.	  Hver	  og	  einn	  gestur	  fær	  númer	  þegar	  hann	  mætir	   í	   fangelsið,	  síðan	  er	  

númerið	  kallað	  upp	  og	  gestir	  beðnir	  um	  að	  færa	  sig	  í	  heimsóknarherbergið.	  

	   Fangelsum	  ber	  skylda	  til	  að	  veita	  börnum	  sem	  koma	  í	  heimsókn	  sérstaka	  aðgát.	  Í	  flestum	  

fangelsum	  er	   leyfilegt	  að	  taka	  með	   inn	  kerrur,	  bleiur	  og	  pela.	   Í	  þeim	  fangelsum	  þar	  sem	  er	  

boðið	  upp	  á	  heimsóknartíma	  verður	  að	  vera	  þar	  til	  gerð	  aðstaða	  til	  þess	  að	  hægt	  sé	  að	  skipta	  

á	  börnum,	  hins	  vegar	  gilda	  engar	  reglur	  um	  sérstök	  svæði	  til	  þess	  að	  gefa	  börnum	  brjóst	  og	  

þarf	  heimsóknaraðili	  að	  tilkynna	  starfsfólki	  ef	  þörf	  er	  á	  því.	  Börnin	  þurfa	  að	  vera	  í	  fylgd	  með	  

foreldri	  á	  meðan	  á	  heimsókn	  stendur,	  ef	   talið	  er	  að	  um	  brot	  á	  þessum	  reglum	  sé	  að	   ræða	  

getur	   forstjóri	   ákveðið	   að	   enda	   heimsóknina.	   Á	   meðan	   á	   heimsókn	   stendur	   er	   bæði	  

heimsóknarherbergið	   vaktað	   af	   fangelsisvörðum	   og	   eftirlitsmyndavélar	   í	   notkun.	   Í	   flestum	  

fangelsum	  eru	   leikherbergi	   fyrir	  börn	  sem	  gerir	  það	  að	  verkum	  að	  heimsóknin	  verður	  bæði	  

auðveldari	  og	  skemmtilegri	  fyrir	  báða	  aðila	  (Inside	  Time,	  2014).	  

	   Fangi	  á	  rétt	  á	  símtölum	  við	   fólk	  utan	  fangelsis	  á	  þeim	  tímum	  dags	  sem	  reglur	   fangelsis	  

segja	   til	   um.	   Alveg	   eins	   og	   hérlendis	   þurfa	   fangar	   að	   eiga	   frumkvæði	   að	   því	   að	   hringja.	  

Starfsfólki	  fangelsis	  er	  heimilt	  að	  hlusta	  á	  símtöl	  ef	  það	  telst	  nauðsynlegt.	  Fangi	  þarf	  að	  eiga	  

ákveðna	  upphæð	  af	  peningum	   inni	   á	  PIN	  korti	   sínu	   til	   þess	  að	  geta	  hringt	  og	  þarf	   að	  hafa	  

sérstakt	  leyfi	  til	  þess	  að	  hringja	  í	  það	  númer	  sem	  óskað	  er	  eftir.	  Starfsfólk	  fangelsis	  hefur	  leyfi	  

til	  þess	  að	  enda	  samtalið	  ef	  samtalið	  inniheldur:	  ráðahag	  til	  þess	  að	  brjótast	  út	  úr	  fangelsinu,	  

aðstoða	   einhvern	   til	   að	   brjóta	   lögin,	   skaðar	   þjóðaröryggi	   einstaklings,	   kúgun,	   hefnd	   eða	  

fordóma	  (Government	  United	  Kingdom,	  2015;	  Prisoners	  families	  and	  friends	  service,	  2009).	  

	   Yfirleitt	  eru	  engar	  reglur	  um	  hversu	  mörg	  bréf	  má	  senda	  til	  fanga.	  Flest	  bréf	  eru	  lesin	  af	  

starfsfólki	  fangelsisins	  áður	  en	  fangi	  fær	  þau	  í	  hendurnar.	  Fangi	  hefur	  leyfi	  til	  þess	  að	  senda	  

eitt	  bréf	  á	  viku	  án	  kostnaðar	  en	  eftir	  það	  verður	  hann	  að	  greiða	   fyrir	  kostnað	  sjálfur	  á	  PIN	  

korti	  sínu.	  Leyfilegt	  er	  fyrir	  ákveðna	  aðstandendur	  fanga	  að	  senda	  þeim	  peninga.	  Peningarnir	  

eru	  sendir	  til	  fangelsisins	  í	  formi	  kvittunar	  með	  nafni	  og	  fanganúmeri	  fangans.	  Kvittuninni	  er	  

komið	   í	  hendur	   forstöðumanns	   sem	  síðan	   leggur	  upphæðina	   inn	  á	  PIN	  kort	   fangans.	   Fangi	  

getur	  aðeins	  eytt	  ákveðinni	  upphæð	  á	  viku	  innan	  fangelsisins	  (Government	  United	  Kingdom,	  

2015;	  Prisoners	  families	  and	  friends	  service,	  2009).	  

Á	  Englandi	  er	   föngum	  ekki	  veitt	  dagsleyfi,	  hins	  vegar	  er	  möguleiki	  á	   skammtímaleyfi	   til	  

dvalar	   utan	   fangelsis	   ef	   fangi	   uppfyllir	   ákveðin	   skilyrði.	   Það	   eru	   fjórar	   tegundir	   af	  

skammtímaleyfum,	   þær	   eru:	   hefðbundið	   skammtímaleyfi	   (e.	   resettlement	   day	   release),	  

nætur	   skammtímaleyfi	   (e.	   resettlement	   overnight	   release),	   skammtímaleyfi	   til	  

barnaumönnunar	   (e.	   childcare	   resettlement)	   og	   leyfi	   vegna	   sérstakra	   ástæðna	   (e.	   special	  

purpose	  release).	  Fangi	  getur	  sótt	  um	  slík	  leyfi	  og	  þarf	  fangi	  að	  gangast	  undir	  áhættumat	  (e.	  

risk	   assessment)	   áður	   en	   ákvörðun	   um	   skammtímaleyfi	   er	   tekin.	   Ekki	   er	   gefið	   leyfi	   til	  

skammtímaleyfis	   ef	   fangi	   telst	   hættulegur	   sjálfum	   sér	   eða	  öðrum	  og	  er	   líklegur	   til	   þess	   að	  

brjóta	  af	  sér	  á	  meðan	  á	  leyfinu	  stendur.	  Fangi	  getur	  sótt	  um	  hefðbundið	  skammtímaleyfi	  ef	  

hann	   hefur	   lokið	   helmingi	   afplánunar	   sinnar.	   Helstu	   ástæður	   fyrir	   hefðbundnu	  

skammtímaleyfi	  fanga	  eru:	  til	  þess	  að	  viðhalda	  fjölskylduböndum,	  til	  þess	  að	  leita	  að	  húsnæði	  

sem	  nota	  á	  eftir	  að	  afplánun	  lýkur,	  til	  þess	  að	  vera	  viðstaddur	  fundi	  varðandi	  reynslulausn,	  til	  

þess	   að	   leita	   að	   atvinnu	   sem	   hentar	   eftir	   að	   afplánun	   lýkur	   eða	   til	   þess	   að	   opna	  

bankareikning.	   Nætur	   skammtímaleyfi	   eru	   veitt	   undir	   ákveðnum	   kringumstæðum	   í	   því	  

augnamiði	   að	  hjálpa	   fanga	  að	  aðlagast	  því	   húsnæði	   sem	  hann	  mun	  dvelja	   í	   eftir	   afplánun.	  

Skammtímaleyfi	  til	  barnaumönnunar	  eru	  einungis	  veitt	  þeim	  föngum	  sem	  eru	  foreldrar	  barns	  

sem	  er	  sextán	  ára	  eða	  yngri.	  Slíkt	   leyfi	  er	  einungis	  veitt	  einu	  sinni	  á	  tveggja	  mánaða	  fresti	   í	  

þrjá	   daga	   í	   senn.	   Skammtímaleyfi	   fanga	   vegna	   sérstakra	   ástæðna	   er	   til	   þess	   að	   vera	  

viðstaddur	  jarðarför	  náins	  ættingja,	  heimsækja	  náinn	  ættingja	  sem	  er	  alvarlega	  veikur,	  fara	  í	  

læknisheimsókn,	   fara	   vegna	   giftingar/trúarlegrar	   athafnar	   eða	   til	   þess	   að	   vera	   viðstaddur	  

frammi	  fyrir	  dómstólum	  (In	  Brief,	  e.d.;	  Prison	  Reform	  Trust,	  e.d.).	  

3.3 Samanburður	  

Þegar	   íslenska	   og	   enska	   fangelsiskerfið	   er	   borið	   saman	   má	   sjá	   líka	   þætti	   sem	   tengjast	  

heimsóknum,	   símtölum	   og	   bréfaskiptum.	   Helsti	   munurinn	   felst	   í	   dagsleyfum,	   þá	   hefur	  

íslenskur	  fangi	  tækifæri	  til	  þess	  að	  heimsækja	  fjölskyldumeðlimi	  í	  allt	  að	  fjórtán	  klukkustundir	  

en	  slíkt	  leyfi	  tíðkast	  ekki	  á	  Englandi.	  

Á	   Englandi	   getur	   aðstandandi	   fanga	   sótt	   um	   svokallaðan	   ferðastyrk	   ef	   aðstandandinn	  

uppfyllir	   ákveðin	   skilyrði,	   svo	   sem	   getur	   sýnt	   fram	   á	   að	   hann	   sé	   á	   bótum	   eða	   með	  

lágmarkstekjur	  á	  mánuði.	  Þetta	  hefur	  nýst	  aðstandendum	  fanga	  vel	  á	  Englandi	  	  og	  er	  ein	  leið	  

fangelsisyfirvalda	  til	  þess	  að	  styrkja	  fjölskyldubönd	  fanga	  en	  eins	  og	  hefur	  verið	  rætt	  um	  eru	  

góð	  fjölskyldubönd	  ein	  helsta	  ástæðan	  fyrir	  því	  að	  viðkomandi	  fangi	  brýtur	  ekki	  af	  sér	  aftur	  



	  14	  

eftir	  afplánun.	  En	  þetta	  hefur	  ekki	  tíðkast	  á	  Íslandi	  og	  hefur	  hamlað	  aðstandendum	  fanga	  að	  

geta	  heimsótt	  ástivini	  sína	  einmitt	  á	  þessum	  grundvelli,	  en	  fjallað	  verður	  betur	  	  um	  þann	  þátt	  

í	  umfjöllun	  um	  viðtöl.	  

Á	   Englandi	   eru	   fjölmörg	   fangelsi,	   flest	   þeirra	   eru	   rekin	   af	   ríkinu	   en	   sum	   þeirra	   eru	  

einkarekin.	  Það	  fer	  því	  eftir	  fangelsum	  hverjar	  reglurnar	  eru	  og	  hvernig	  heimsóknaraðstöður	  

og	  aðrir	  þættir	  fangelsisins	  eru.	  Sama	  á	  við	  um	  Ísland	  og	  eru	  sum	  fangelsi	  opin	  en	  flest	  	  þeirra	  

eru	   lokuð,	   í	  því	  síðarnefnda	  eru	  klefar	   læstir	  að	  næturlagi,	  girðingar	  afmarka	  útivistarsvæði	  

fanga	   og	   heimsóknir	   fara	   fram	   í	   sérstökum	   heimsóknarherbergjum.	   Í	   opnu	   fangelsunum	  

tveimur,	  á	  Kvíabryggju	  og	  Sogni	  eru	  engar	  girðingar	  sem	  afmarka	  útivistarsvæðið,	  herbergin	  

eru	   ekki	   læst,	   heimsóknir	   fara	   fram	   á	   herbergjum	   fanga,	   myndavélaeftirlit	   er	   minna	   og	  

aðgengi	   að	   neti	   og	   síma	   er	  meira.	   Það	   er	   því	   ekki	   hægt	   að	   alhæfa	   um	   sömu	   niðurstöður	  

varðandi	   öll	   fangelsi	   en	   í	   samantekt	  um	   fangelsin	  má	   sjá	   að	  þau	  eru	   lík	   að	  mörgu	   leyti	   og	  

verður	  fjallað	  ýtarlega	  um	  hvað	  má	  bæta	  í	  sambandi	  við	  fangelsiskerfin,	  heimsóknaraðstöðu	  

og	   í	   samskiptum	  á	  milli	   fanga	  og	   aðstandenda	  hér	   á	   eftir	   í	   viðtölunum,	  en	  þar	   kom	  margt	  

áhugavert	  í	  ljós	  sem	  má	  bæta	  og	  varðar	  þætti	  sem	  skilgreinast	  undir	  lágmarks	  upplýsingar	  og	  

þjónustu	  til	  aðstandenda	  fanga.	  

	   Flestir	   eru	   sammála	   um	   að	   ungbörn	   ættu	   ekki	   að	   þurfa	   að	   fara	   í	   fangelsi	   í	   þeim	  

erindagjörðum	  að	  hitta	  föður	  sinn	  eða	  móður.	  Rannsóknir	  á	  börnum	  fanga	  hafa	  undirstrikað	  

þær	   neiðkvæðu	   afleiðingar	   sem	   slíkar	   heimsóknir	   geta	   haft	   í	   för	  með	   sér	   (Healy,	   Foley	   og	  

Walsh,	  2000;	  Murray	  og	  Farrington,	  2005).	  En	  fjallað	  verður	  nánar	  um	  þær	  afleiðingar	  sem	  

fangelsun	  foreldra	  getur	  haft	  á	  börn	  í	  næsta	  kafla.	  

4 Áhrif	  á	  aðstandendur	  

Eins	   og	   lögð	   hefur	   verið	   áhersla	   á	   eru	   áhrif	   og	   afleiðingar	   fangelsisvistar	   einstaklings	   á	  

fjölskylduna	  margvísleg.	   Í	   grein	  eftir	   séra	  Hrein	   S.	  Hákonarson	   (2007)	   kemur	  meðal	   annars	  

fram	  að	  aðstandendur	  fanga	  eru	  saklaust	  fólk	  sem	  kynnist	  fangelsiskerfinu	  á	  sérstakan	  hátt.	  

Fangelsið	  getur	  verið	  kuldalegt	  og	  fráhrindandi	  og	  geta	  aðstandendur	  fyllst	  ótta	  gagnvart	  því.	  

Einnig	  bendir	  hann	  á	  að	  viðbrögð	  aðstandenda	  við	  fangelsun	  ástvina	  eru	  misjöfn.	  Enginn	  vill	  

eiga	  einhvern	   sér	  nákominn	   í	   fangelsi,	   afleiðingar	  þess	   geta	   leitt	   til	   líkamlegra	  og	  andlegra	  

viðbragða	   svo	   sem	   svefnleysis,	   kvíða	   og	   lystarleysis.	   Einnig	   koma	   ýmsar	   neikvæðar	  

tilfinningar	   upp	   á	   yfirborðið,	   svo	   sem	   samviskubit,	   skömm	   og	   jafnvel	   niðurrif.	   Rannsóknir	  

hafa	  sýnt	  að	  fangelsisvist	  einstaklings	  raskar	  fjölskyldumynstrinu,	  þar	  sem	  fangelsisvistin	  býr	  

til	   tilfinningalegt	   ójafnvægi	   (Wright	   og	   Seymour,	   2000;	   La	   Vigne,	   Naser,	   Brooks	   og	   Castro,	  

2005).	  Þetta	  ójafnvægi	  hefur	  bæði	  áhrif	   á	  maka	  og	  börn	  þess	   fangelsisvistaða	   sem	  birtist	   í	  

mörgum	   myndum.	   En	   eins	   og	   hefur	   verið	   bent	   á	   þá	   verður	   aðeins	   fjallað	   um	   tvo	   hópa	  

aðstandenda	  fanga	  í	  þessari	  ritgerð,	  og	  var	  lögð	  áhersla	  á	  að	  skoða	  sjónarhorn	  maka	  fanga,	  í	  

þessu	  tilviki	  þá	  sem	  eiga	  börn,	  í	  þeim	  tilgangi	  að	  athuga	  hvað	  má	  bæta	  í	  ferlinu	  með	  tilliti	  til	  

barna,	  en	  byrjað	  verður	  á	  því	  að	  skoða	  hvaða	  áhrif	  slíkar	  aðstæður	  geta	  haft	  á	  bæði	  maka	  og	  

börn	  hins	  fangelsaða.	  	  

	  

4.1 Makar	  

Ekki	   eiga	   allir	   fangar	   maka	   eða	   börn	   en	   langflestir	   eiga	   einhverja	   fjölskyldumeðlimi.	  

Rannsóknir	  hafa	  sýnt	  fram	  á	  að	  fangar	  sem	  eiga	  nána	  aðstandendur	  heima	  við,	  svo	  sem	  maka	  

og	   börn,	   eru	   ólíklegri	   til	   þess	   að	   endurtaka	   afbrot	   þegar	   aftur	   er	   komið	   út	   í	   samfélagið,	  

einkum	   á	   þeim	   grundvelli	   að	   þá	   hefur	   fangi	   frekari	   ábyrgð	   en	   ella	   (Shapiro	   og	   Schwartz,	  

2001).	  En	  þeir	  fangar	  sem	  eiga	  maka	  og	  börn	  heima	  við	  geta	  fundið	  fyrir	  tilfinningum	  á	  borð	  

við	   sektarkennd,	   reiði,	   sorg	   og	   eftirsjá	   vegna	   gjörða	   sinna	   og	   þeirrar	   vitneskju	   að	  

afleiðingarnar	  snerta	  ekki	  einungis	  þá	  sjálfa	  heldur	  einnig	  nánustu	  fjölskyldu	  (Brock,	  2015).	  

	   Raunveruleikinn	  er	  sá	  að	  álagið	  er	  einstaklega	  mikið	  á	  makann	  sem	  situr	  einn	  eftir	  heima	  

með	   alla	   ábyrgð	   hversdagslífsins.	   Sá	   þáttur	   sem	   hefur	   bein	   áhrif	   á	   fjölskylduna	   þegar	  

einstaklingur	  fer	  í	  fangelsi	  eru	  fjárhagslegir	  erfiðleikar.	  Þegar	  hinn	  fangelsaði	  er	  ekki	  til	  staðar	  

lengur	  til	  þess	  að	  sjá	  fyrir	  fjármagni	  til	  heimilisins	  og	  er	  jafnvel	  helsta	  fyrirvinnan,	  getur	  það	  

leitt	  til	  þess	  að	  erfiðara	  verði	  fyrir	  foreldrið	  sem	  stendur	  eftir	  að	  ná	  endum	  saman	  (Christian,	  

Mellow	  og	  Thomas,	  2006;	  Arditti,	  2012;	  Breen,	  1995).	  

	   Shaw	  (1991)	  bendir	  á	  að	  aðstandanda	  geti	  fundist	  erfitt	  að	  upplýsa	  fangelsaða	  maka	  sinn	  

um	  fjárhagsleg	  vandamál	  sín	  og	  þann	  fórnarkostnað	  sem	  hann/hún	  þarf	  að	  upplifa.	  Mökum	  

finnst	   þeir	   þurfa	   að	   takast	   einir	   á	   við	  nánast	   öll	   þau	   vandamál	   sem	  kunna	  að	   koma	  upp	  á	  

yfirborðið,	   meðal	   annars	   vegna	   þess	   að	   annars	   finnst	   þeim	   þeir	   vera	   að	   leggja	   enn	  meiri	  

áhyggjur	   á	   herðar	   þess	   fangelsaða	   og	   eru	   hræddir	   við	   að	   verða	   kennt	   um	   að	   geta	   ekki	  

höndlað	   aðstæður.	   Þessi	   fjárhagslegu	   vandamál	   geta	   valdið	   álagi,	   stressi	   og	   kvíða	   fyrir	  

makann	   sem	   getur	   leitt	   til	   þess	   að	  makinn	   forðist	   að	   heimsækja	   ástvin	   sinn	   í	   fangelsi,	   og	  

einnig	  getur	  verið	  kostnaðarsamt	  að	  ferðast	  til	  fangelsanna	  (Arditti,	  2012;	  Arditti	  o.fl.,	  2003;	  

Christian,	  Mellow	  og	  Thomas,	  2006).	  

	   Annað	  stærsta	  vandamálið	  sem	  kann	  að	  koma	  upp	  er	  félagsleg	  útskúfun	  frá	  samfélaginu.	  

Eins	  og	  kom	  fram	  áður	  hefur	  stimplunarkenningin	  greint	  þetta	  vandamál	  en	  samkvæmt	  Jóni	  

Gunnari	   Bernburg	   (2004)	   eru	   einstaklingar	   sem	   fá	   á	   sig	   frávikaorðspor	   líklegri	   til	   þess	   að	  

upplifa	   ýmiss	   konar	   viðbrögð	   frá	   öðrum	   meðlimum	   samfélagsins.	   Viðbrögðin	   geta	   verið	   í	  

formi	   vantrausts	  og	   fjandskapar	   gagnvart	  hinum	  stimplaða,	   en	   yfirleitt	   eru	   viðbrögðin	  ekki	  

svona	   augljós.	   Í	   rannsókn	   Talbot	   (2015)	   kom	  meðal	   annars	   fram	   að	   stimplun	   væri	   algengt	  

vandamál	   á	   meðal	   aðstandenda	   fanga,	   þessi	   stimplun	   getur	   leitt	   til	   þess	   að	   fjölskyldur	  

einangrist	   og	   hiki	   við	   að	   taka	   þátt	   í	   samfélaginu,	   einkum	   vegna	   hræðslu	   við	   að	   verða	  

dæmdar.	   Þá	   forðast	   aðstandendur	   að	   lenda	   í	   aðstæðum	  þar	   sem	   þeir	   þurfa	  mögulega	   að	  

útskýra	   fyrir	   fólki	   hvar	   maki	   þeirra	   sé	   niðurkominn.	   Aðrar	   ástæður	   gætu	   einnig	   verið	   að	  

barnauppeldi	  leggst	  nú	  meira	  á	  annað	  foreldrið	  en	  áður,	  sem	  gerir	  það	  að	  verkum	  að	  makinn	  

einangrast	  frá	  félagslegum	  viðburðum	  (Arditti	  o.fl.,	  2003).	  	  Það	  er	  því	  ekki	  óalgengt	  að	  makar	  

fanga	   finni	   fyrir	   neikvæðu	   viðhorfi	   í	   sinn	   garð	   og	   bendir	   Breen	   (1995)	   á	   að	   aðstandendur	  

fanga	   skortir	   samkennd	  og	   stuðning	   frá	   samfélaginu	   til	   þess	  að	   takast	  á	   við	  þær	  aðstæður	  

sem	  þeir	  upplifa.	  

	   Þriðja	   og	   hvað	   alvarlegasta	   vandamálið	   sem	  makar	   geta	   upplifað	   er	   af	   sálfræðilegum	  

toga.	  Rannsóknir	  hafa	  sýnt	  að	  fjölskyldur	  þjást	  af	  alvarlegu	  stressi	  og	  tilfinningalegu	  uppnámi,	  

jafnvel	   þótt	   ástvinur	   þeirra	   þurfi	   einungis	   að	   taka	   út	   stutta	   refsingu	   (Arditti	   o.fl.,	   2003).	  

Þessar	  neikvæðu	  tilfinningar	  þróast	  oftar	  en	  ekki	  vegna	  fjárhagslegra	  áhyggna	  og	  félagslegrar	  

útskúfunar	   (Hardy	   og	   Snowden	  2010).	  Makar	   geta	   fundið	   fyrir	   sorg,	   reiði,	   kvíða	   og	   jafnvel	  

þjáðst	   af	   geðsjúkdómum,	   svo	   sem	   þunglyndi,	   vegna	  missisins	   (Hairston,	   2001).	   Reeves	   og	  

Heptinstall	  (2011)	  benda	  á	  að	  makar	  geti	  fundið	  fyrir	  einmanaleika,	  þar	  sem	  þeim	  finnist	  þeir	  

ekki	  geta	  talað	  opinskátt	  um	  vandamálið	  við	  vini	  sína	  og	  fjölskyldu.	  Einnig	  bendir	  Hreinn	  S.	  

Hákonarson	   (2007),	   í	   grein	   sinni	   í	  Verndarblaðinu,	   á	   að	  makar	   geti	   upplifað	   lystarleysi	   og	  

svefnleysi	   vegna	   kvíða	   fyrir	   framtíðinni	   eða	   áhyggjum	   af	   því	   hvernig	   ástvini	   þeirra	   líði	   í	  

fangelsinu.	  Þá	  er	  ekki	  óalgengt	  að	  þeir	  upplifi	   samviskubit	  vegna	  þess	  að	  viðkomandi	  hefði	  

getað	  komið	  í	  veg	  fyrir	  athæfið	  með	  einhverjum	  hætti.	   	  

	   Kate	  King	   (2004)	   rannsakaði	  upplifun,	   tilfinningar	  og	   líðan	   sautján	   fjölskyldna	   sem	  áttu	  

ástvin	  sem	  var	  myrtur.	  Hún	  bar	  niðurstöður	  sínar	  saman	  við	  fyrri	  rannsókn	  John	  Ortiz	  Smykla	  

(1987)	  varðandi	  áhrif	  á	  fjölskyldur	  sem	  áttu	  ástvin	  í	  fangelsi.	  Hún	  bendir	  á	  að	  allar	  fjölskyldur	  

séu	  mismunandi	   og	   syrgi	   allar	   á	   sinn	   eigin	   hátt,	   en	   þrátt	   fyrir	   það	  megi	   finna	   sameiginleg	  

einkenni	  hjá	  fjölskyldum	  myrtra	  ástvina	  og	  fjölskyldum	  fangelsaðra	  ástvina.	  Í	  báðum	  tilfellum	  

upplifðu	   fjölskyldurnar	   sig	   hjálparvana	   vegna	   aðstæðanna	   og	   áttu	   í	   erfiðleikum	   með	   að	  

stjórna	   tilfinningum	   sínum.	   Áfallið	   er	   gríðarlegt,	   fjölskyldur	   fórnarlamba	   eru	   í	   losti	   vegna	  

ástvinamissis	   og	   fjölskyldur	   fanga	   djúpt	   niðri	   vegna	   afbrotahegðunar	   ástvinar.	   Í	   báðum	  

tilvikum	   þurfa	   fjölskyldurnar	   að	   átta	   sig	   á	   veruleikanum	   og	   er	   ekki	   óalgengt	   að	  

fjölskyldumeðlimir	   fari	   í	   afneitun	   yfir	   atburðinum.	   Þeir	   finna	   fyrir	   einangrun	   þar	   sem	   þeir	  

upplifa	  að	  enginn	   skilji	  þá.	  Þeir	   finna	   fyrir	   vanrækslu	   frá	  hinu	  opinbera	  og	  þeim	   finnst	  þeir	  

vera	  óupplýstir	  um	  málið.	  Mikið	  af	  sömu	  líkamlegu	  og	  tilfinningalegu	  einkennum	  koma	  einnig	  

fram,	   svo	   sem:	   svefnleysi,	   höfuðverkur,	  magaverkur,	  breytingar	   á	   líkamsþyngd,	   áfengis-‐	  og	  

eiturlyfjanotkun,	  skapsveiflur,	  einangrun	  og	  vonleysi.	  	  

4.2 Börn	  
Börn	  fanga	  hafa	  fengið	  viðurnefnið	  gleymdu	  fórnarlömbin	  (Murray	  og	  Farrington,	  2008),	  en	  

það	   er	   vegna	   þess	   að	   þetta	   er	   hópur	   einstaklinga	   sem	   fer	   oft	   framhjá	   kerfinu	   í	   öngþveiti	  

laganna	   (Nesmith	  og	  Ruhland,	  2008).	  Þegar	  barn	  upplifir	  það	  að	  móðir	  eða	   faðir	  þess	   fer	   í	  

fangelsi	   eru	   einkennin	   ekki	   ósvipuð	   og	   hjá	  mökum	   fanga.	   Afleiðingarnar	   eru	   hvað	  mestar	  

sálfræðilegar	  og	  félagslegar	  sem	  hefur	  áhrif	  á	  daglegt	  líf	  barnsins	  og	  getur	  einnig	  fylgt	  því	  út	  

ævina	  til	  fullorðinsára	  (Murray	  og	  Farrington,	  2005;	  Rakt,	  Murray	  og	  Nieuwbeerta,	  2012).	  

	   Félagsfræðingar	   og	   sálfræðingar	   hafa	   sannað	   að	   fjölskyldan	   gegnir	   lykilhlutverki	   í	  

félagsmótun	   barna	   (Newman	  og	  Graureholz,	   2002;	  Hetherington	   og	   Parke,	   1986;	  Hogg	   og	  

Vaughan,	   2008).	   Samkvæmt	   (Santrock,	   2011)	   eru	   jafnvel	   tveggja	   og	   hálfs	   árs	   gömul	   börn	  

með	  mjög	  nákvæmt	  minni	  þrátt	   fyrir	  ungan	  aldur.	  Þegar	  börn	  upplifa	  áfall	   í	   lífinu,	  svo	  sem	  

þegar	  foreldri	  er	  tekið	  frá	  þeim,	  getur	  það	  haft	  mjög	  alvarlegar	  afleiðingar	  fyrir	  barnið	  (Aaron	  

og	  Dallaire,	  2009;	  Arditti,	  2012;	  Nesmith	  og	  Ruhland,	  2008).	  Fyrst	  og	  fremst	  þá	  þarf	  barnið	  að	  

endurbyggja	   fjölskylduformið	  og	  kynnast	  nýja	  háttalaginu.	  Slíkar	  breytingar	   í	   lífi	  barns	  geta	  

haft	   í	   för	   með	   sér	   sálfræðilegar	   afleiðingar,	   svo	   sem	   kvíða	   og	   áhyggjur	   (Hetherington	   og	  

Parke,	  1986).	  En	  Seymour	  (1998)	  bendir	  á	  að	  þrátt	  fyrir	  allan	  þann	  fjölda	  barna	  sem	  verður	  

fyrir	  áhrifum	  þess	  þegar	   foreldri	   fer	   í	   fangelsi	  sé	  ekki	  hægt	  að	  skilja	  afleiðingarnar	  að	   fullu,	  

þar	  sem	  þessi	  hópur	  hefur	  aðeins	  verið	  rannsakaður	  að	  hluta	  til.	  

	   Þegar	  börn	  eru	  annars	  vegar	  þá	  vakna	  upp	  margar	  siðferðislegar	  spurningar,	  sérstaklega	  

þegar	   um	  er	   að	   ræða	  ákvarðanatöku	   varðandi	   umgengni	   hins	   fangelsaða	   við	  börnin	   sín.	  Á	  

Íslandi	   eru	   lög	   og	   reglugerðir	   sem	   halda	   utan	   um	   réttindi	   barns,	   til	   þess	   að	   því	   sé	   ekki	  

mismunað	   á	   neinn	   hátt.	   Í	   þriðju	   grein	   barnasáttmála	   Sameinuðu	   þjóðanna	   kemur	   meðal	  

annars	   fram	   að	   það	   sem	   barni	   er	   fyrir	   bestu	   skal	   ávallt	   hafa	   forgang	   þegar	  

félagsmálastofnanir	   á	   vegum	   hins	   opinbera	   eða	   einkaaðila,	   dómstólar,	   stjórnvöld	   eða	  

löggjafarstofnanir	  gera	  ráðstafanir	  sem	  varða	  börn.	  Einnig	  kemur	  fram	  í	  9.	  grein	  að	  aðildarríki	  

skulu	   virða	   rétt	   barns	   sem	   skilið	   hefur	   verið	   frá	   foreldri	   eða	   foreldrum	   sínum	   til	   að	   halda	  

persónulegum	  tengslum	  og	  beinu	  sambandi	  við	  þau	  bæði	  með	  reglubundnum	  hætti,	  enda	  sé	  

það	   ekki	   andstætt	   hagsmunum	   þess	   (Lög	   um	   samning	   Sameinuðu	   þjóðanna	   um	   réttindi	  

barnsins	  nr.	  19/2013).	  

	   Samkvæmt	   Arditti	   o.fl.	   (2003)	   kom	   fram	   í	   rannsókn	   þeirra	   að	   foreldrar	   benda	   á	  

breytingar	  á	  hegðun	  barna	  sinna	  eftir	  að	  foreldri	  var	  sett	  í	  fangelsi.	  Þar	  á	  meðal	  áttu	  börn	  í	  

erfiðleikum	   í	   námi,	   upplifðu	   kvíða,	   áhugaleysi	   og	   dapurt	   yfirbragð	   vofði	   yfir	   þeim.	   Þá	   geta	  

börnin	   einnig	   orðið	   reið	   vegna	   aðstæðna	   og	   geta	   átt	   í	   erfiðleikum	   með	   að	   sætta	   sig	   við	  

veruleikann	  og/eða	  þeim	  finnst	  eins	  og	  þau	  hefðu	  átt	  að	  stoppa	  atburðinn	  sem	  leiddi	  til	  þess	  

að	  foreldri	  þeirra	  var	  fangelsað.	  

	   Í	   rannsókn	   Nesmith	   og	   Ruhald	   (2008)	   kom	   í	   ljós	   að	   félagslegar	   aðstæður	   eru	   einkum	  

erfiðar	  fyrir	  börn	  sem	  eiga	  foreldra	  í	  fangelsi.	  Þau	  þurfa	  oft	  að	  ljúga	  til	  um	  hvar	  faðir/móðir	  

þeirra	  séu	  niðurkomin	  eða	  ef	  leyndarmálið	  kemst	  upp	  þá	  þurfa	  þau	  jafnvel	  oft	  að	  sæta	  einelti	  

í	  mörgum	  myndum.	  Þetta	   leiðir	  til	  þess	  að	  börnin	   lenda	  í	   félagslegri	  útskúfun	  og	  eiga	  til	  að	  

leita	  sér	  að	  vinum	  sem	  eiga	  einnig	  foreldri	  í	  fangelsi,	  þar	  sem	  þau	  upplifa	  fordóma	  og	  skort	  á	  

samkennd	  frá	  jafnöldrum	  sínum.	  Einnig	  finna	  börnin	  fyrir	  mikilli	  þörf	  fyrir	  næði	  og	  eiga	  það	  til	  

að	  einangrast	  frá	  félagsskap,	  svo	  sem	  íþróttastarfi	  eða	  öðrum	  félagslegum	  atburðum.	  

Siegel	   (2011)	   rannsakaði	  þau	  áhrif	   sem	  börn	  verða	   fyrir	  þegar	   foreldri	   fer	   í	   fangelsi	   og	  

komst	   hún	   að	   því	   að	   tilfinningalegir	   þættir	   eru	   áberandi	   hjá	   börnunum.	   Þau	   geta	   upplifað	  

sorg,	  fráhvörf,	  hræðslu	  og	  átt	  í	  vandamálum	  með	  að	  tengjast	  bæði	  fullorðnum	  og	  jafningjum	  

sínum.	  Þau	  eru	  einnig	  í	  áhættuhóp	  fyrir	  að	  þróa	  með	  sér	  þunglyndi	  og	  athyglisbrest.	  

Í	  rannsókn	  Murray	  og	  Farrington	  (2005)	  kom	  í	  ljós	  að	  drengir	  sem	  áttu	  foreldra	  í	  fangelsi	  

frá	  fæðingu	  til	  tíu	  ára	  aldurs	  eru	  að	  meðaltali	  líklegri	  til	  þess	  að	  eiga	  við	  félagsleg	  og	  geðræn	  

vandamál	  að	  stríða	  heldur	  en	  drengir	  sem	  áttu	  ekki	  foreldra	  í	  fangelsi.	  Drengirnir	  voru	  líklegri	  

til	   þess	   að	   upplifa	   áhættuþætti,	   svo	   sem	   lága	   greindarvísitölu,	   slæma	   mætingu	   í	   skóla,	  

ófullnægjandi	   uppeldi,	   vandamál	   við	   félagsleg	   tengsl	   og	   upplifa	   skort	   á	   fjármunum	   til	  

heimilisins.	   Þar	   af	   leiðandi	   voru	   drengirnir	   þeim	   mun	   líklegri	   til	   þess	   að	   taka	   þátt	   í	  

afbrotahegðun	  seinna	  á	  lífsleiðinni.	  Arditti	  (2012)	  telur	  ástæðuna	  fyrir	  þessu	  vera	  að	  eftir	  að	  

barn	  upplifir	  áfall	  getur	  það	  þróað	  neikvæðar	  tilfinningar	  til	  yfirvalda	  svo	  sem	  vantraust,	  reiði	  

og	  hræðslu.	  Afleiðingar	  vantrúar	  á	  réttarkerfi	  samfélagsins	  gerir	  það	  að	  verkum	  að	  barnið	  er	  

líklegra	  til	  þess	  að	  brjóta	  af	  sér.	  

	   Samkvæmt	  barnasálfræðingnum	  John	  Bowlby	  (1946)	  eru	  tengsl	  milli	  afbrotahegðunar	  og	  

aðskilnaðar	  foreldra	  barna.	  Hann	  bendir	  á	  að	  börn	  sem	  alist	  upp	  án	  föðurímyndar	  séu	  líklegri	  

til	   þess	   að	  eiga	   við	  hegðunarvandamál	   að	   stríða,	   svo	   sem	   félagsfælni,	   og	  hefur	   það	  einnig	  

áhrif	  á	  þroska	  þeirra	  og	  sjálfsmynd.	  

	   Ef	  kenningin	  um	  félagslegt	  taumhald	  er	  yfirfærð	  á	  börn	  fanga	  þá	  má	  sjá	  að	  vegna	  veikra	  

tengsla	  barnsins	  við	  stofnanir	  samfélagsins	  er	  það	  í	  meiri	  hættu	  á	  að	  lenda	  utangarðs.	  Þá	  má	  

sérstaklega	  nefna	  veik	  tengsl	  við	  foreldra	  sem	  er	  helsti	  þátturinn	  í	  að	  koma	  í	  veg	  fyrir	  afbrot	  

barna	  og	  unglinga.	  En	  þar	  sem	  barnið	  er	  í	  litlum	  samskiptum	  við	  annað	  eða	  báða	  foreldra	  er	  

þetta	  taumhald	  ekki	  til	  staðar.	  Einnig	  vegna	  þess	  að	  börnin	  upplifa	  kvíða	  og	  áhyggjur	  eiga	  þau	  

meira	  á	  hættu	  að	  sýna	  áhugaleysi	  og	  sinna	  ekki	  skóla	  og	  námi.	  Þegar	  barn	  hefur	  ekki	  lengur	  

þessi	   tengsl	   við	   megin	   stofnanir	   samfélagsins	   á	   það	   enn	   frekar	   á	   hættu	   að	   brjóta	   af	   sér	  

(Hirschi,	  1969).	  

	   Ekki	  hafa	  verið	  gerðar	  rannsóknir	  á	  börnum	  fanga	  hér	  á	  landi	  en	  þær	  erlendu	  rannsóknir	  

sem	  hafa	  verið	  gerðar	  gefa	  engu	  að	  síður	  vísbendingar	  um	  að	  svipað	  ástand	  sé	  hér	  á	   landi.	  

Eins	   og	   kom	   fram	  eru	   áhrifin	   á	   börn	  margvísleg	   og	   alvarleg	   og	   er	   því	   að	  mörgu	   að	   hyggja	  

þegar	   foreldri	   fer	   í	   fangelsi	   og	  þarf	   sérstaklega	   að	  hlúa	   að	  börnunum.	  Þau	  eru	   viðkvæmur	  

hópur	   einstaklinga	   og	   eiga	   ef	   til	   vill	   í	   vandræðum	  með	   að	   skilja	   af	   hverju	   annað	   foreldrið	  

þurfti	   að	   fara	   í	   fangelsi	   og	   geta	   jafnvel	   kennt	   sjálfum	   sér	   um.	   Síðan	   ef	   barn	   elst	   upp	  með	  

annað	  eða	  báða	  foreldra	  í	  fangelsi	  er	  það	  líklegra	  til	  þess	  að	  brjóta	  af	  sér	  í	  framtíðinni.	  Þetta	  

er	   stórt	   vandamál	   sem	   verður	   að	   taka	   á,	   þar	   sem	   við	   sem	   samfélag	   viljum	   nýta	  

þjóðfélagsþegna	  en	  ekki	  fleiri	  afbrotamenn.	  

5 Aðferðafræði	  rannsóknarinnar	  

Í	  þessari	  rannsókn	  var	  notast	  við	  eigindlegar	  aðferðir.	  Umræðuefnið	  er	  viðkvæmt	  málefni	  og	  

til	  þess	  að	  fá	  sem	  skýrasta	  mynd	  af	  upplifun	  aðstandenda	  fanga	  taldi	  höfundur	  að	  best	  væri	  

að	   taka	   eigindleg	   viðtöl.	   Fyrsta	   skrefið	   var	   að	   útbúa	   spurningalista,	   en	   tilgangurinn	   með	  

honum	  var	   að	   hafa	   til	   hliðsjónar	   spurningar	   ef	   rannsakandi	   teldi	   þörf	   á.	  Hins	   vegar	   reyndi	  

rannsakandi	   að	   stuðla	   að	   náttúrulegu	   flæði	   viðmælanda	   og	   svör	   hans	   leiddu	   rannsakanda	  

áfram	  að	  næstu	  spurningu	  og/eða	  umræðuefni.	  

Í	  bókinni	  Social	  Research	  Methods	  eftir	  William	  Lawrence	  Neuman	  (2006)	  kemur	  fram	  að	  

persónuleg	   reynsla	   einstaklings	   getur	   gefið	   ákveðnar	   vísbendingar	   um	   veruleikann.	  

Persónuleg	   upplifun,	   eða	   „að	   sjá	   er	   að	   trúa“	   (e.	   seeing	   is	   believing),	   er	   mjög	   sterkur	  

grundvöllur	   innan	   félagsvísinda	   og	   er	   viðurkennd	   aðferð	   til	   þess	   að	   safna	   gögnum	   um	  

ákveðið	   málefni.	   Einnig	   kemur	   fram	   að	   eigindleg	   aðferð	   telst	   ákjósanlegur	   kostur	   þegar	  

rannsaka	  þarf	  málefni	  sem	  krefst	  mikillar	  rýni	  og	  er	  ef	  til	  vill	  viðkvæmt.	  Í	  stað	  þess	  að	  reyna	  

að	  útskýra	  félagslega	  atburði	  með	  tölum,	  eins	  og	  gert	  er	  með	  megindlegum	  aðferðum,	  þá	  er	  

með	   eigindlegum	  aðferðum	   reynt	   að	   fá	   fram	   raunverulegar	   upplifanir	   fólks	   og	   setja	   þær	   í	  

náttúrulegt	   samhengi.	   Aðferðin	   greinir	   þemu,	   hugmyndir,	   skoðanir	   og	   upplifanir	   fólks	   og	  

flokkar	  þær	  í	  sameiginlega	  upplifun	  til	  þess	  að	  geta	  sagt	  til	  um	  ákveðinn	  félagslegan	  atburð.	  

Hún	   skjalfestir	   frásagnir	   og	   raunverulegar	   upplifanir	   þátttakenda	   á	   upptökutæki	   ásamt	  

líkamlegri	   tjáningu	   og	   tón	   í	   röddu	   viðmælanda.	   Á	   þessum	   grundvelli	   taldi	   höfundur	   að	  

eigindleg	   rannsóknaraðferð	   væri	   ákjósanlegur	   kostur	   í	   ljósi	   málefnisins	   sem	   verið	   er	   að	  

rannsaka.	  

	   Með	   eigindlegum	   rannsóknum	   fylgja	   alltaf	   kostir	   og	   gallar.	   Kosturinn	   er	   sá	   að	  

viðmælendur	  fá	  að	  tjá	  sig	  frjálst	  og	   leiða	  með	  þeim	  hætti	  samtalið	  áfram.	  Rannsakandi	  fær	  

því	   einstaka	   innsýn	   í	   líf	   einstaklingsins	   sem	   veitir	   honum	   upplýsingar	   sem	   fást	   ekki	   með	  

megindlegum	  aðferðum.	  Takmarkanir	  rannsóknarinnar	  eru	  þær	  að	  aðeins	  fjögur	  viðtöl	  voru	  

tekin	   í	   ljósi	   þess	   að	   einungis	   gafst	   tækifæri	   til	   að	   framkvæma	   litla	   rannsókn.	   Af	   þeim	  

ástæðum	   reynist	   erfitt	   að	   heimfæra	   niðurstöður	   rannsóknarinnar	   á	   allar	   upplifanir	   maka	  

fanga.	  Samt	  sem	  áður	  veitir	  þessi	   rannsókn	  ákveðnar	  vísbendingar	  um	  hvað	  viðmælendum	  

finnst	   skorta	   í	   fangelsiskerfinu	   á	   Íslandi	   og	   Englandi	   og	   hvað	   má	   bæta	   með	   tilliti	   til	  

aðstandenda	  fanga.	  

	   Ber	  að	  nefna	  að	  nýttar	  eru	  tvær	  aðferðir	  til	  þess	  að	  afla	  upplýsinga	  um	  líðan	  og	  upplifun	  

maka	   fanga	   á	   fangelsiskerfinu	   í	   þessari	   rannsókn.	  Megin	   upplýsingarnar	   eru	   fengnar	   með	  

eigindlegum	  viðtölum.	  Síðan	  eru	  einnig	  nýttar	  upplýsingar	  frá	  samskiptamiðlinum	  Facebook,	  

úr	  ákveðnum	  Facebook	  hóp	  sem	  nefnist	  „Support	  for	  those	  with	  family	  members	  in	  Prison,	  

U.K.“.	   Ummæli	   eru	   tekin	   beint	   frá	   síðunni	   til	   þess	   að	   veita	   innsýn	   í	   hvernig	   aðstandendur	  

fanga	  á	  Englandi,	  og	  þá	  sérstaklega	  makar	  fanga	  hafa	  búið	  sér	  til	  sinn	  eigin	  stuðningshóp	  á	  

Facebook	  til	  þess	  að	  geta	  veitt	  ráð	  og	  fengið	  upplýsingar	  hver	  frá	  öðrum.	  Til	  þess	  að	  fá	  sem	  

raunverulegastu	  mynd	   af	   upplifun	  maka	   fanga	   á	   Englandi	   var	   ákveðið	   að	   halda	   eigindlegu	  

viðtölunum	   óbreyttum	   ásamt	   innleggjum	   þeirra	   frá	   Facebook	   síðunni.	   Bent	   hefur	   verið	   á	  

innan	  félagsvísinda	  að	  til	  þess	  að	  fá	  sem	  skýrasta	  mynd	  af	  raunveruleika	  viðmælanda	  þegar	  

eigindleg	   rannsókn	  er	  gerð	  á	  að	  reyna	  að	  raska	  sem	  minnst	  upprunalegu	  viðtali.	   (Neuman,	  

2006).	  	  

	  

5.1 Markmið	  rannsóknar	  og	  rannsóknarspurningar	  

Vinna	   við	   rannsókn	   þessa	   hófst	   í	   september	   2015	   og	   lauk	   henni	   í	   janúar	   2016.	   Rannsókn	  

þessi	  er	  gerð	   í	  þeim	  tilgangi	  að	  skoða	   líðan	  og	  upplifun	  aðstandenda	  fanga	  og	  athuga	  hvað	  

betur	  má	  fara	   í	   samskiptum	  við	  þá	   innan	   fangelsiskerfisins.	  Ákveðið	  var	  að	  skoða	  tvö	   lönd,	  

Ísland	  og	  England,	  þar	  sem	  einstakt	  tækifæri	  gafst	  til	  þess	  að	  taka	  viðtöl	  við	  mæður	  búsettar	  

á	  Englandi	  sem	  eiga	  maka	  í	  fangelsi.	  

	   Tekin	   voru	   fjögur	   eigindleg	   viðtöl	   við	   mæður	   sem	   eiga	   maka	   í	   fangelsi	   til	   þess	   að	  

skyggnast	  inn	  í	  þann	  veruleika	  sem	  þær	  þurfa	  að	  horfast	  í	  augu	  við.	  	  Athugað	  var	  sérstaklega	  

hvort	  upplifun	  aðstandenda	  væri	  svipuð	  á	  Íslandi	  og	  Englandi.	  

	  

Rannsóknarspurningarnar	  eru	  þrjár:	  	  

	  

I.	  Hvernig	  eru	  aðstandendum	  fanga	  veittar	  upplýsingar?	  

II.	  Hvernig	  má	  bæta	  heimsóknaraðstöðu	  með	  tilliti	  til	  barna?	  

III.	  Er	  faglegur	  stuðningur	  í	  boði	  fyrir	  aðstandendur	  fanga?	  

5.2 Framkvæmd	  og	  þátttakendur	  

Annað	  skrefið	   í	   rannsókninni	  var	  að	  finna	  þátttakendur,	  en	  sá	  þáttur	  reyndist	  höfundi	  erfið	  

raun	  þar	  sem	  erfitt	  er	  að	  nálgast	  upplýsingar	  um	  símanúmer,	  netfang	  eða	  aðrar	  upplýsingar	  

um	  aðstandendur	   fanga	  og	  mega	  opinberar	   stofnanir	  á	  borð	  við	  Fangelsismálastofnun	  eða	  

starfsmenn	  þeirra	  ekki	  gefa	  upp	  slíkar	  upplýsingar	  um	  aðstandendur	  fanga.	  Höfundur	  fór	  því	  

á	   stúfana	  og	   fann	  hóp	  á	   samskiptamiðlinum	  Facebook	  að	  nafninu	   „Support	   for	   those	  with	  

family	   members	   in	   Prison,	   U.K.“	   sem	   inniheldur	   sex	   hundruð	   og	   tuttugu	   meðlimi	   þegar	  

höfundur	   framkvæmir	  þessa	   rannsókn	  en	  meðlimir	  hópsins	   fara	   sívaxandi.	   Fengið	   var	   leyfi	  

stjórnenda	  síðunnar,	   til	  þess	  að	   fá	  að	  setja	   innlegg	   inn	  á	  síðuna	  og	  spyrja	  hvort	  að	  einhver	  

þar	  inni	  (aðstandandi)	  væri	  tilbúinn	  til	  þess	  að	  ræða	  við	  mig	  um	  upplifun	  þeirra	  á	  því	  að	  eiga	  

ástvin	  í	  fangelsi.	  Viðtökurnar	  leyndu	  sér	  ekki	  og	  fengust	  fjölmörg	  skilaboð	  frá	  mökum	  fanga	  

sem	  voru	  tilbúnir	  að	  hjálpa	  þessum	  íslenska	  nemanda.	  

Þar	   sem	   tímabundin	   búseta	   höfundar	   á	   Englandi	   er	   í	   bæ	   sem	   nefnist	   Swindon	   var	  

ákveðið	  að	  velja	  þátttakendur	  út	  frá	  búsetu	  þeirra	  svo	  ekki	  þyrfti	  að	  ferðast	  um	  langan	  veg	  í	  

bíl	  eftir	  að	  til	  Englands	  væri	  komið.	  Tekin	  voru	  viðtöl	  við	  tvær	  enskar	  mæður	  sem	  eiga	  maka	  í	  

fangelsi	  og	  bjó	  önnur	  þeirra	  í	  Bournemouth	  í	  Dorset	  héraði	  á	  Englandi	  og	  hin	  í	  Canterbury	  í	  

Kent	   héraði	   á	   Englandi.	   Í	   báðum	   tilfellum	   tók	   innan	   við	   þrjár	   klukkustundir	   að	   keyra	   til	  

áfangastaðanna,	  sem	  höfundur	  taldi	  hámarks	  vegalengd	  í	  þessu	  tilfelli.	  

	   Leiðinni	  var	  haldið	  til	  Englands	  þriðjudaginn	  20.	  október	  2015	  og	  var	  fyrsta	  viðtalið	  tekið	  í	  

Canterbury	  fimmtudaginn	  22.	  október	  2015.	  Hún	  er	  tuttugu	  og	  sex	  ára	  og	  á	  maka	  í	  fangelsi	  

sem	  bíður	  dóms,	  en	  hann	  má	  búast	  við	  sex	  til	  níu	  árum	  í	  fangelsi.	  Hún	  á	  eitt	  barn	  með	  maka	  

sínum,	  sem	  er	  tveggja	  og	  hálfs	  árs.	  Við	  mæltum	  okkur	  mót	  á	  bar	  sem	  hét	  „The	  Sun	  Inn“	  þar	  

sem	  viðmælandi	  taldi	  ekki	  öruggt	  að	  bjóða	  ókunnugri	  manneskju	  inn	  á	  heimili	  sitt	  sem	  hún	  

kynntist	   á	   netinu.	   Höfundur	   taldi	   það	   fullkomlega	   eðlilegt	   og	   samþykkti	   einnig	   að	   faðir	  

þátttakanda	   væri	   viðstaddur,	   þar	   sem	   faðir	   þátttakanda	   taldi	   nauðsynlegt	   að	   koma	   með	  

dóttur	  sinni	  til	  þess	  að	  ganga	  úr	  skugga	  um	  að	  allt	  væri	  með	  felldu.	  Viðtalið	  tók	  um	  það	  bil	  

eina	   klukkustund	   og	   gekk	   vel.	   Að	   loknu	   samtalinu	   gaf	   höfundur	   þátttakanda	   litla	   gjöf	   og	  

þakkarkort	   fyrir	   samstarfið.	   Til	   þess	   að	   tryggja	   persónuvernd	   þátttakenda	   er	   öllum	  

þáttakendum	  gefið	  dulnefni,	  og	  fær	  þessi	  þátttakandi	  dulnefnið	  „Viðmælandi	  nr.	  1“.	  

	   Viðtal	  númer	  tvö	  fór	  fram	  í	  Bournemouth	  þriðjudaginn	  27.	  október	  2015.	  Hún	  er	  þrjátíu	  

og	   tveggja	   ára	   og	   á	   maka	   í	   fangelsi,	   makinn	   þarf	   að	   afplána	   fjögur	   ár	   í	   fangelsi	   en	   fékk	  

upprunalega	  átta	  ára	  dóm.	  Hún	  á	  þrjú	  börn	  með	  maka	  sínum	  sem	  eru	  tíu	  mánaða,	  tíu	  ára	  og	  

þrettán	   ára.	   Ákveðið	   var	   að	   hittast	   á	   kaffihúsi	   sem	   hét	   „Molly’s“	   af	   sömu	   og	   fyrrnefndu	  

ástæðum.	   Viðtalið	   tók	   um	   það	   bil	   eina	   klukkustund	   gekk	   vel	   að	  mati	   höfundar	   þrátt	   fyrir	  

mikinn	   klið	   inni	   á	   þessu	   ákveðna	   kaffihúsi.	   Að	   sama	   skapi	   hlaut	   þátttakandi	   litla	   gjöf	   og	  

þakkarkort	  fyrir	  samstarfið.	  Hún	  fær	  dulnefnið	  „Viðmælandi	  nr.	  2“.	  	  Eftir	  að	  búið	  var	  að	  taka	  

viðtölin	  var	  síðan	  haldið	  aftur	  til	  Íslands	  föstudaginn	  30.	  október	  2015.	  

	   Leit	   að	   þátttakendum	   á	   Íslandi	   var	   framkvæmd	   með	   þeim	   hætti	   að	   höfundur	   setti	  

innlegg	  inn	  á	  Facebook	  síðu	  sína	  þar	  sem	  hann	  spurði	  persónulegu	  Facebook	  vini	  	  sína	  hvort	  

þeir	   þekktu	   einhvern	   sem	   á	   eða	   hefur	   átt	   maka	   í	   fangelsi.	   Ábending	   fékkst	   frá	   einum	  

Facebook	  vini	  sem	  þekkti	  tvær	  konur	  sem	  áttu	  maka	  í	  fangelsi.	  Send	  voru	  skilaboð	  til	  þeirra	  

og	   samþykktu	   þær	   báðar	   að	   hitta	   höfund	   í	   þeim	   tilgangi	   að	   lýsa	   upplifun	   sinni	   á	   	   íslenska	  

fangelsiskerfinu.	  

Þriðja	  viðtalið	  fór	  fram	  að	  heimili	  hennar	  í	  Breiðholti	  í	  Reykjavík	  11.	  nóvember	  2015.	  Hún	  

er	  tuttugu	  og	  fjögurra	  ára	  og	  á	  maka	  í	  fangelsi,	  hann	  á	  nokkra	  dóma	  að	  baki	  en	  afplánar	  nú	  

tveggja	  ára	  dóm.	  Hún	  á	  tvö	  börn	  með	  honum	  sem	  verða	  tveggja	  ára	  á	  árinu.	  Viðtalið	  tók	  um	  

klukkustund	  og	  tókst	  viðtalið	  vel	  að	  mati	  höfundar.	  Eins	  og	  aðrir	  viðmælendur	  fékk	  hún	  	  litla	  

gjöf	  frá	  höfundi	  og	  þakkarkort	  fyrir	  samstarfið.	  Hún	  fær	  dulnefnið	  „Viðmælandi	  nr.	  3“.	  

Fjórða	  og	  síðasta	  viðtalið	  fór	  fram	  að	  heimili	  hennar	  í	  Vesturbæ	  í	  Reykjavík	  15.	  nóvember	  

2015.	  Hún	  er	  tuttugu	  og	  átta	  ára	  og	  á	  maka	  í	  fangelsi	  sem	  afplánar	  fjögurra	  ára	  dóm.	  Hún	  á	  

tvö	  börn	  með	  honum	  sem	  eru	  fjögurra	  ára	  og	  sex	  ára.	  Viðtalið	  tók	  einnig	  um	  klukkustund	  og	  

gekk	  viðtalið	  vel.	  Hún	  hlaut	  einnig	  litla	  gjöf	  fyrir	  samstarfið.	  Hún	  fær	  dulnefnið	  „Viðmælandi	  

nr.	  4“.	  Viðtölin	  voru	  hálfstöðluð	  og	  voru	  viðmælendur	  hvattir	  til	  þess	  að	  tjá	  sig	  sem	  mest.	  

5.3 Úrvinnsla	  gagna	  
Viðtöl	   rannsóknarinnar	   voru	   tekin	   upp	   á	   hljóðupptökutæki.	   Við	   afritun	   viðtalanna	   var	  

þátttakendum	  gefið	  dulnefni	  svo	  ekki	  sé	  hægt	  að	  rekja	  svör	  þeirra	  til	  ákveðinna	  persóna	  og	  

með	  þeim	  hætti	  er	   trúnaðar	  gætt.	  Að	  gagnasöfnun	  og	  skráningu	   lokinni	  hófst	  úrvinnsla	  og	  

greining	  gagnanna	  en	  hún	  fór	  fram	  með	  þeim	  hætti	  að	  ákveðin	  þemu	  voru	  kóðuð	  sem	  komu	  

sameiginlega	  fram	  hjá	  þátttakendum.	  	  

	  

Þrjú	  þemu	  voru	  áberandi	  hjá	  þátttakendum:	  

	  

1. Þörf	  á	  bættum	  upplýsingum	  

2. Þörf	  á	  bættri	  heimsóknaraðstöðu	  

3. Þörf	  á	  bættum	  stuðningi	  og	  skilningi	  frá	  samfélaginu.	  

Ákveðinn	   samhljómur	   var	   á	  meðal	  þátttakenda,	  bæði	   íslenskra	  og	  enskra,	   hvað	   varðar	  

þessi	   þemu.	   Ber	   að	   nefna	   að	   ekki	   er	   hægt	   að	   heimfæra	   þessar	   niðurstöður	   	   á	   alla	  

aðstandendur	   fanga	   en	   viðtölin	   gefa	   þó	   ákveðnar	   vísbendingar	   um	   upplifun	   þessara	  

einstaklinga	  á	  fangelsiskerfinu	  og	  veruleika	  þeirra.	  

	   Greint	  er	  hik	  viðmælenda	  í	  viðtölunum	  með	  þremur	  punktum	  „...“	  inni	  í	  tilvitnunum.	  Ef	  

búið	  er	  að	  taka	  út	  texta	  sem	  gæti	  auðkennt	  viðmælanda	  þá	  er	  slíkt	  greint	  með	  hornklofa	  og	  

þremur	   punktum	   „[...]“.	   Ef	   eitthvað	   kemur	   fram	   sem	   skiptir	   ekki	  máli	   fyrir	   rannsóknina	   er	  

slíkt	  einnig	  greint	  með	  hornklofa	  og	  þremur	  punktum	  „[...]“.	  

6 Niðurstöður	  

6.1 Þörf	  á	  bættum	  upplýsingum	  

Allir	   viðmælendur	   rannsóknarinnar	   voru	   sammála	   um	   að	   nauðsynlega	   þyrfti	   að	   bæta	  

upplýsingakerfið,	   bæði	   á	   Englandi	   og	   hérlendis.	   Mikið	   samræmi	   var	   í	   svörum	   þegar	  

viðmælendur	   voru	   spurðir	   út	   í	   hvernig	  þeim	  var	   tilkynnt	  handtaka	  maka	  þeirra	  og	  hvernig	  

þeir	   voru	   upplýstir	   um	   stöðu	  mála	   í	   gæsluvarðhaldi	   og	   einnig	   á	  meðan	   ástvinur	   þeirra	   sat	  

inni.	  Viðmælandi	  nr.	  1	  sagði:	  	  

…I	  wasn’t	   really	   told	   anything…and	   then	   three	   days	   later	   I	   got	   told	   that	   he	   had	   been	  
denied	  bail	  and	  was	  on	  his	  way	   to	  prison…it	  was	  my	   responsibility	   to	   find	   these	   things	  
out,	   even	   the	   solicitors,	   constant	   phone	   calls	   to	   the	   solicitors…nobody	   gave	   me	   any	  
information.	   [...]	   he	  was	  also	  denied	  his	   phone	   call	   and	   I	   didn’t	   hear	   from	  him	   for	   five	  
days…I	  didn’t	  know	  what	  his	  mental	  state	  was	  or	  how	  he	  was	  coping…then	  later	  on	  he	  
said	  that	  the	  first	  three	  days	  in	  custody	  were	  worse	  than	  prison,	  you	  are	  locked	  in	  a	  room	  
with	   nothing	   in	   it…so	   isolated...It	  was	  mostly	   [...]	  my	   other	   half	  who	   basically	   told	  me	  
how	  to	  make	  visits,	   I	  actually	  had	  to	  Google	  the	  prison	  number	  to	  arrange	  a	  visit...and	  
also	   I	   think	   I	   spoke	   to	   the	   solicitors…they	   gave	   me	   as	   much	   information	   as	   they	  
could…It’s	  like	  trying	  to	  get	  blood	  out	  of	  a	  stone.	  

	  

Viðmælandi	  nr.	  2	  hafði	  sömu	  sögu	  að	  segja	  og	  sagði:	  	  

…It’s	   a	   different	   world	   out	   there...you	   are	   so	   lost...I	   might	   ring	   up	   and	   ask	   about	  
something	  and	  they	  ‘say	  oh	  yeah	  we	  will	  find	  out	  and	  come	  back	  to	  you’	  and	  then	  they	  
never	  will...It´s	  so	  much	  inconsistency…one	  prison	  switch	  board	  might	  say	  one	  thing	  and	  
the	  prison	  officer	  says	  another	  thing…like	  what	  you	  are	  allowed	  to	  bring	  to	  visit	  or	  what	  
clothes	  you	  are	  allowed	  to	  bring	  the	  prisoner…or	  even	  what	  to	  wear	  when	  you	  show	  up	  
for	   a	   visit…the	   information	   system	   is	   awful…you	   have	   to	   find	   all	   these	   thing	   out	   by	  
yourself.	  

	  

Viðælandi	  nr.	  3	  hafði	  einnig	  svipaða	  sögu	  að	  segja	  um	  íslenska	  upplýsingakerfið:	  

	  

…Hann	   hringdi	   í	   mig	   þegar	   hann	   var	   tekinn...ég	   fékk	   bara	   upplýsingar	   frá	   honum...ég	  
talaði	  aldrei	  við	  neinn	  annan...mér	  finnst	  það	  megi	  alveg	  láta	  mann	  betur	  vita...ekki	  bara	  
frá	  hans	  munni...hann	  sagði	  mér	  líka	  hvernig	  heimsóknum	  var	  háttað.	  

	  

Viðmælandi	  nr.	  4	  tók	  í	  sama	  streng	  og	  sagði:	  

…Allt	  í	  einu	  var	  maður	  bara	  staddur	  á	  eigin	  fótum...ég	  sá	  þetta	  ekki	  fyrir	  mér	  svona...svo	  
nei	  mér	  var	  ekki	  tilkynnt	  neitt	  um	  hvernig	  ég	  átti	  að	  heimsækja	  hann	  eða	  hvað	  væri	  að	  
fara	  að	  gerast	  næst...þetta	  er	  algjör	  martröð	  fyrstu	  vikurnar...en	  núna	  er	  maður	  kominn	  
upp	  á	  lag	  með	  þetta.	  

	  

Í	   öllum	   svörum	   viðmælenda	   er	   rauði	   þráðurinn	   sá	   að	   upplýsingakerfið	   gegnir	   ekki	   skyldu	  

sinni.	   Þrátt	   fyrir	   að	   hægt	   sé	   að	   finna	   flestar	   upplýsingar	   á	   vef	   Fangelsismálastofnunar,	   þá	  

mætti	   bæta	   aðgengið	   að	   þeim	   og	   benda	   aðstandendum	   á	   hvar	   upplýsingar	   er	   að	   finna.	  

Viðmælendur	  upplifðu	  að	  aðstandendur	  fanga	  þyrftu	  að	  finna	  þessar	  upplýsingar	  sjálfir	  eða	  

fá	   upplýsingar	   frá	   fanganum.	  Upplýsingar	   um	   hvernig	   heimsóknir	   ganga	   fyrir	   sig	   og	   hvaða	  

stuðningur	   er	   í	   boði	   fá	   aðstandendur	   fanga	   ekki	   nema	   þeir	   leiti	   eftir	   þeim	   sjálfir.	  

Fangelsismálastofnun	  afhendir	  til	  dæmis	  ekki	  bækling	  til	  aðstandenda.	  Slíkur	  bæklingur	  gæti	  

innihaldið	  almennar	  upplýsingar	  um	  til	  dæmis	   símanúmer,	   reglur	  um	  heimsóknarferlið	  eða	  

hvaða	  þjónusta	  er	  í	  boði	  fyrir	  aðstandendur	  fanga.	  En	  góðar	  og	  haldbærar	  upplýsingar	  geta	  

skipt	  sköpum	  fyrir	  aðstandendur	  fanga.	  

	  

6.2 Þörf	  á	  bættu	  heimsóknarkerfi	  

Viðmælendur	  rannsóknarinnar	  voru	  sammála	  um	  að	  bæta	  mætti	  heimsóknarkerfið	  og	  gera	  

það	  fjölskylduvænna,	  þar	  sem	  allir	  viðmælendurnir	  eiga	  börn.	  Fangelsi	  er	  drungalegur	  staður	  

og	  andrúmsloftið	  er	  oft	  fyllt	  efa	  og	  óvissu.	  Þegar	  aðstandendur	  heimsækja	  ástvini	  sína	  tekur	  

öryggiskerfi	  á	  móti	  þeim	  og	  þeir	  fara	  í	  gegnum	  ákveðið	  ferli	  til	  þess	  að	  geta	  hitt	  ástvin	  sinn.	  

Viðmælendur	   voru	   sammála	   um	   að	   andrúmsloftið	   mætti	   vera	   vinalegra	   og	   bæta	   mætti	  

skilning	  starfsfólks	  á	  því	  hvað	  aðstandendur	  væru	  að	  fara	  í	  gegnum.	  Viðmælandi	  nr.	  1	  sagði:	  

…I	  didn’t	   take	  my	  child	  with	  me	  on	  my	  first	  visit	  so	   I	  could	  experience	   it	  before	   I	  would	  
bring	  him...It	  was	  really	  daunting	  and	  they	  were	  quite	  rude...it	  was	  not	  until	  you	  go	  there	  
and	  they	  start	   to	  recognise	  your	   face	  and	  realise	   that	  you	  are	  actually	  one	  of	   the	  okay	  
ones…you	   get	   sort	   of	   pushed	   back	   and	   forth…it	   kind	   of	   feels	   like	   you	   are	   the	   prisoner	  
when	   you	   are	   going	   in	   there...but	   once	   you	   start	   going	   it	   gets	   a	   little	   bit	   more	  
relaxed...but	  it´s	  really	  unorganised.	  	  

	  

Aðstandendur	   fanga	  þurfa	  oft	  að	   fara	  um	   langan	  veg	   til	  þess	  að	  heimsækja	  ástvini	   sína	  og	  

viðmælendur	   rannsóknarinnar	   þurftu	   að	   skipuleggja	   heilan	   dag	   til	   þess	   að	   geta	   séð	  maka	  

sinn.	  Ferðin	  er	  bæði	  löng	  og	  kostnaðarsöm	  ásamt	  miklu	  eftirliti	  og	  reglum	  sem	  þarf	  að	  fylgja.	  

Viðmælandi	   nr.	   2	   lýsti	   óánægju	   sinni	  með	  það	  hvernig	   tíminn	   sem	  hún	   fékk	   að	   verja	  með	  

maka	  sínum	  styttist	  á	  kostnað	  parsins	  vegna	  óskipulags.	  

…It	   is	  meant	   to	   be	   an	  hour	   and	  a	   half...but	   you	  get	   about	   an	  hour...because	   the	   visits	  
start	   at	   14:00	   and	   instead	   of	   being	   organised	   and	   having	   everybody	   in	   the	   room	   and	  
everybody	  out	  there,	  they	  start	  calling	  you	  over...and	  sometimes	  you	  get	  over	  there	  and	  
the	  prisoner	  is	  still	  not	  down...and	  then	  they	  ring	  the	  bell	  dead	  on	  15:30...so	  my	  time	  with	  
[...]	  is	  not	  actually	  an	  hour	  and	  a	  half…it	  is	  really	  annoying	  that	  I	  have	  to	  travel	  so	  far	  and	  
go	  through	  so	  many	  procedures	  just	  to	  be	  able	  to	  spend	  an	  hour	  with	  him.	  

	  

Viðmælandi	  nr.	  1	  lýsti	  einnig	  óánægju	  sinni	  með	  þær	  ströngu	  heimsóknarreglur	  sem	  eru	  við	  

lýði	  á	  Englandi:	  

…You	  have	  a	   little	   round	   table	  and	   four	   chairs	  attached	   to	   it...one	   red	  chair	  where	   the	  
prisoner	  has	  to	  sit	  and	  can	  not	  move	  from	  that	  chair...he	  can	  stand	  up	  quickly	  and	  stretch	  
his	  legs	  and	  you	  can	  cuddle,	  kiss	  and	  hold	  hands...and	  when	  you	  go	  you	  can	  stand	  up	  and	  
say	  goodbye...but	  that’s	  about	  it,	  unless	  you	  are	  on	  a	  family	  day...but	  it	  is	  hard	  because	  
our	   little	   one	   is	   like	   ‘come	   play’...and	   he	   is	   like,	   ‘I	   can’t	   I	   am	   sorry’...but	   he	   kind	   of	  
understands	  now,	  that	  for	  some	  weird	  reason	  daddy	  needs	  to	  stay	  in	  that	  chair.	  

	  

Á	   Íslandi	   tíðkast	   meira	   frelsi	   fanga	   á	   meðan	   á	   heimsóknum	   stendur	   en	   ein	   íslensku	  

mæðranna	  sagði:	  

…Mér	  finnst	  að	  heimsóknirnar	  mættu	  vera	  lengri	  og	  frekar	  færri	  skipti	   í	  viku,	  því	  það	  er	  
hundleiðinlegt	  að	  keyra	  kannski	  með	  börnin	  alla	  leiðina	  og	  fá	  bara	  tvo	  tíma	  með	  [...]	  og	  
sitja	  síðan	  á	  leiðinni	  til	  baka	  með	  erfið	  börn	  í	  bílnum...það	  er	  alveg	  fáránlegt...frekar	  en	  
að	  taka	  til	  dæmis	  einu	  sinni	  í	  viku	  og	  fleiri	  klukkutíma.	  

	  

Viðmælandi	   nr.	   4	   lýsti	   einnig	   óskemmtilegri	   reynslu	   sinni	   þegar	   hún	   kom	   í	   heimsókn	  með	  

börnin	  í	  eitt	  skiptið:	  

…Leikherbergin	   eru	   oft	   full...svo	   er	   einmitt	   eitt	   óþægilegt,	   þegar	   þú	   kemur	   inn	   í	   eitt	  
herbergið	  með	  börnin	  svo	  heyrirðu	  í	  fólki	  í	  næsta	  herbergi...mér	  finnst	  það	  fáránlegt...þú	  
ert	  kannski	  með	  börn	  sem	  eru	  eldri	  en	  mín	  börn	  og	  þau	  fatta	  alveg	  hvað	  er	  í	  gangi...það	  
er	  það	  stutt	  á	  milli	  herbergja...þetta	  er	  bara	  herbergi	  við	  hliðina	  á	  herbergi...þannig	  að	  
það	  er	  mjög	  óþægilegt	  og	  skemmir	  fyrir	  okkur	  sem	  erum	  að	  reyna	  að	  halda	  fjölskyldunni	  
saman	  og	  fáum	  bara	  þennan	  tíma.	  

	  

Viðmælandi	  nr.	  3	  sagði	  einnig:	  

…Á	   tímabili	   gat	   ég	   þetta	   ekki	   lengur...ég	   hitti	   hann	   með	   börnin	   einu	   sinni	   á	   hálfu	  
ári...þetta	  var	  alltof	  mikið	  vesen,	  að	  taka	  heilan	  dag	  frá...svo	  mátti	  maður	  ekki	  taka	  mat	  
með	   og	   ekki	   neitt	   svona...börnin	   verða	   svöng	   og	   óróleg...þetta	   var	   engan	   veginn	   þess	  
virði...og	  þeir	  voru	  ekki	  byrjaðir	  að	  labba	  til	  dæmis	  og	  það	  er	  langt	  að	  labba	  í	  gegnum	  allt	  
þetta	  öryggiskerfi	  og	  það	  er	  erfitt	  að	  fara	  með	  tvo	  stráka	  þarna	  inn	  og	  ég	  þurfti	  að	  halda	  
á	  þeim	  og	  fékk	  enga	  aðstoð...ég	  var	  ein	  að	  dröslast	  með	  þá	  og	  upp	  tröppur	  og	  eitthvað	  
svona...þú	  mátt	  ekki	  taka	  kerru	  því	  hún	  kemst	  ekki	  í	  gegn...ég	  bara	  kveið	  fyrir	  að	  fara	  og	  
mæta	  með	  börnin.	  

	  

Heimsóknir	   eru	  mikilvægar	   fyrir	   fangann	  og	  aðstandendur	  hans	  og	  eru	  einnig	   stór	  þáttur	   í	  

betrunarferli	   fangans,	   sem	   stuðlar	   að	   jákvæðu	   hugarfari	   og	   betri	   líkum	   á	   farsælu	   lífi	   eftir	  

afplánun.	  Það	  er	  því	  mikilvægt	  að	  heimsóknir	  fari	  vel	  og	  örugglega	  fram,	  til	  þess	  að	  viðhalda	  

þessum	   þætti.	   Allir	   viðmælendur	   rannsóknarinnar	   voru	   sammála	   um	   að	   bæta	   mætti	  

heimsóknarkerfið	  með	  tilliti	  til	  barna.	  Þá	  væri	  til	  dæmis	  hægt	  að	  bæta	  aðgengið	  á	  Fangelsinu	  

Litla-‐Hrauni	  og	  útbúa	  heimsóknarherbergin	  betur	  með	  tilliti	  til	  barna.	  	  

6.3 Þörf	  á	  stuðningi	  og	  skilningi	  frá	  samfélaginu	  

Mikill	  samhljómur	  var	  á	  meðal	  viðmælenda	  þegar	  rætt	  var	  um	  stuðning	  til	  aðstandenda	  og	  

skilning	   samfélagsins.	   Ljóst	   er	   að	   það	   mætti	   bæta	   stuðning	   frá	   fagaðilum	   þannig	   að	  

aðstandendur	   gætu	   fengið	   til	   dæmis	   sálfræðiaðstoð	  eða	   fjárhagsráðgjöf	   frá	   félagsráðgjafa.	  

Þegar	  maki	  fer	  í	  fangelsi	  koma	  upp	  fjölmörg	  vandamál	  sem	  hefur	  verið	  rætt	  um.	  Fjárhagsleg,	  

félagsleg	  og	  sálfræðileg	  vandamál,	  sem	  getur	  verið	  erfitt	  að	  berjast	  við	  einn.	  Viðmælandi	  nr.	  

1	  sagði:	  

…I	  had	  to	  become	  mum	  and	  dad...and	  to	  pay	  the	  mortgage	  on	  my	  own...if	  I	  didn’t	  have	  
my	  son	   I	  don’t	  know	  what	   I	  would	  do...he	  has	  been	  my	  rock	  to	  help	  me	  to	  get	  through	  
every	   day...I	   have	   to	   carry	   on	   life	   as	   normal	   for	   him...I	   had	   to	   move	   back	   to	   my	  
mums...we	  managed	   to	   rent	   the	  property	   out…The	  hardest	   thing	   is	   that	   you	  don’t	   get	  
any	  financial	  advice…you	  just	  kind	  of	  have	  to	  deal	  with	  all	  of	  it	  on	  your	  own…it	  would	  be	  
nice	  if	  someone	  could	  help	  you	  sort	  things	  out	  and	  tell	  you	  what	  you	  need	  to	  do.	  

	  

Viðmælandi	  nr.	  2	  sagði	  að	  það	  væri	  mjög	  erfitt	  að	  fá	  faglega	  aðstoð	  og	  að	  hún	  sé	  ekki	  í	  boði	  í	  

fangelsinu:	  

…There	   is	   professional	   help	   available...like	   charity	   and	   stuff...but	   not	   from	   the	   prison	  
itself...there	  are	  people	  that	  have	  set	  up	  things	  in	  place	  if	  you	  do	  need	  help...there	  is	  like	  
a	  poster	   in	  the	  waiting	  centre...but	  the	  prison	  never	  tells	  you	  about	  stuff	   like	  this...they	  
would	  just	  be	  like	  ‘that	  is	  not	  my	  problem’...a	  lot	  of	  it	  you	  have	  to	  find	  out	  for	  yourself.	  

Viðmælendur	   rannsóknarinnar	   áttu	   það	   einnig	   sameiginlegt	   að	   hafa	   fundið	   fyrir	   neikvæðu	  

viðmóti	  frá	  samfélaginu	  þegar	  þeir	  upplýstu	  ókunnuga	  um	  aðstæðurnar.	  Íslensku	  mæðurnar	  

upplifðu	   það	   að	   samfélagið	   ætti	   það	   til	   að	   flokka	   þær	   í	   sama	   flokk	   og	   maka	   þeirra.	   Þær	  

upplifðu	  það	  að	  um	  leið	  og	  þær	  segðu	  ókunnugu	  fólki	  frá	  því	  að	  maki	  þeirra	  væri	  í	  fangelsi	  þá	  

breyttist	   tónn	  þess.	  Auðvitað	  er	  ekki	  hægt	  að	  heimfæra	  reynslu	  þessara	  viðmælenda	  á	  alla	  

aðstandendur	   í	   heild	   sinni	   en	   vissulega	   sýna	   svörin	   sameiginlega	   þætti	   sem	   þessar	   fjórar	  

mæður	  upplifðu.	  Viðmælandi	  nr.	  3	  sagði:	  

…Ég	  er	  algjörlega	  sammála	  því	  að	  það	  sé	  eins	  og	  það	  sé	  verið	  að	  refsa	  aðstandendum	  
líka...það	   búast	   allir	   við	   því	   að	   maður	   sé	   eins...ef	   maður	   á	   maka	   sem	   er	   í	   þessu	  
skilurðu...alveg	   jafn	  mikið	   fífl	  og	   já...það	  er	  náttúrulega	  engan	  veginn	  svoleiðis...maður	  
er	  bara	  settur	  undir	  sama	  hatt.	  [...]	  svo	  er	  þetta	  einmitt	  líka	  þannig	  sko	  að	  hann	  fær	  svo	  
lítinn	  pening	  á	  viku	  að	  svo...til	  þess	  að	  geta	  hringt	  í	  mig	  og	  svona	  þá	  er	  hann	  endalaust	  
hringjandi	  í	  mig	  til	  þess	  að	  biðja	  mig	  um	  peninga...ef	  hann	  langar	  í	  aðeins	  meiri	  mat	  þá	  
þarf	  hann	  auka	  pening...þannig	  að	  plús	  það	  að	  ég	  sé	  ein	  með	  tvö	  börn	  þá	  er	  ég	  líka	  að	  
hafa	   áhyggjur	   af	   honum	   og	   leggja	   inn	   á	   hann	   pening	   vikulega	   þannig	   að	   það	   verður	  
ennþá	  meira	  peningavesen	  hjá	  mér...frekar	  eins	  og	  hann	  ætti	  að	  reyna	  hjálpa	  mér	  þá	  er	  
þetta	  þannig	  að	  ég	  hjálpa	  honum.	  

	  

Viðmælandi	  nr.	  4	  sagði:	  

…Það	  er	  engin	  sálfræðiaðstoð	  í	  boði	  fyrir	  aðstandendur	  fanga...mér	  finnst	  að	  það	  ætti	  að	  
vera	   í	   boði...en	   nei	   við	   þurfum	   bara	   að	   höndla	   þetta	   sjálf...þetta	   er	  
fáránlegt...sérstaklega	   ef	   þetta	   er	   langur	   dómur	   sem	   að	   þú	   veist	   maður	   þarf	   að	   bíða	  
eftir...þetta	  er	  svakalega	  erfitt	  sko.	  

	  

Viðmælandi	  nr.	  3	  bætti	  einnig	  við:	  

…Ég	  er	  á	  atvinnuleysisbótum	  núna	  það	  er	  erfitt	  fyrir	  mig	  á	  meðan	  hann	  er	   í	  fangelsi	  að	  
finna	   mér	   vinnu	   með	   tvö	   börn	   skilurðu...svo	   eru	   veikindi	   oft	   að	   koma	   upp	   og	  
svona...þannig	   ég	   rétt	   næ	   að	   skrapa	   þessu	   saman	   mánaðarlega...það	   er	   enginn	  
skilningur...það	  er	  frekar	  þannig.	  

	  

Allir	  viðmælendurnir	  áttu	  það	  sameiginlegt	  að	  segja	  ekki	  öllum	  frá	  aðstæðunum,	  sérstaklega	  

ekki	  ókunnugu	  fólki	  vegna	  fordæmingu	  frá	  samfélaginu.	  Viðmælandi	  nr.	  4	  sagði:	  

...Ég	   segi	   ekki	   fólki	   frá	   því...ég	   sagði	   að	   hann	   væri	   úti	   á	   sjó	   í	   Noregi...það	   er	   svo	   lítill	  
skilningur	   í	   samfélaginu...maður	   er	   bara	   dæmdur	   sko...svo	   er	   ekki	   neinn	   félagslegur	  
stuðningur	   í	   boði	   svo	   ég	   viti	   af...það	   væri	   fínt	   að	   geta	   talað	   við	   einhvern	   í	   sömu	  

sporum...einhvern	   sem	   er	   ekki	   að	   fara	   að	   dæma	   þig	   og	   veit	   hvað	   þú	   ert	   að	   ganga	   í	  
gegnum.	  

Viðmælandi	  nr.	  2	  hafði	  svipaða	  sögu	  að	  segja:	  

...I	   didn’t	   tell	  my	   family	   about	   it...because	   it	  was	   so	   ridiculous	  we	   did	   not	   think	   it	  was	  
necessary...we	  all	   thought	   it	  was	  going	  to	  be	  a	   laugh	  by	  Christmas...but	  then	  of	  course	  
we	  ended	  up	  having	  to	  tell	  them...it	  was	  terrible...but	  I	  feel	  support	  from	  them	  now.	  [...]	  
but	  with	  strangers	  there	  is	  too	  much	  pressure	  and	  too	  much	  judgement...so	  no	  I	  don’t	  tell	  
them...because	  when	   I	  got	  my	   little	  one	  she	  gets	  quite	  a	   lot	  of	  attention	  when	   I’m	  out	  
and	  about	  people	  may	  ask	  ‘oh	  is	  daddy	  on	  the	  scene’...I	  tend	  to	  make	  up	  a	  story	  about	  
him	  working	  out	  on	  the	  blinking	  sea	  [hahaha]...because	  I	  am	  afraid	  that	  as	  soon	  as	  I	  say	  
it	  they	  judge	  me...its	  really	  really	  difficult.	  

	  

Viðmælandi	  nr.	  1	  sagði:	  

...People	  tend	  to	  stereotype…but	  I	  start	  by	  telling	  people	  how	  nice	  of	  a	  person	  he	  is…and	  
then	  I	  brake	  it	  down…I	  normally	  tend	  to	  tell	  the	  story	  back	  to	  front…and	  then	  drop	  what	  
he	  has	  done	  at	  the	  end…and	  then	  explain	  why…but	  I	  can	  kind	  of	  tell	  which	  people	  I	  can	  or	  
can	  not	  tell	  the	  truth.	  

	  

6.4 Samfélagsmiðlar	  

Það	  virðist	  sem	  svo	  að	  aðstandendur	  fanga	  á	  Englandi	  hafi	  tekið	  málin	  í	  sínar	  hendur	  og	  búið	  

sér	  til	  sinn	  eigin	  stuðning.	  Nokkrir	   lokaðir	  hópar	  eru	  til	  á	  samskiptamiðlinum	  Facebook	  sem	  

aðstandendur	  fanga	  hafa	  búið	  sér	  til.	  Höfundur	  er	  meðlimur	  eins	  þeirra	  sem	  inniheldur	  sex	  

hundruð	  og	   tuttugu	  meðlimi.	  Báðar	  ensku	  mæðurnar	   lýstu	   jákvæðri	   reynslu	  sinni	  af	  því	  að	  

vera	  hluti	  af	  þessum	  hóp.	  Viðmælandi	  nr.	  1	  sagði:	  

...I	   actually	   found	   more	   support	   and	   help	   from	   the	   Facebook	   group	   than	   anything	  
else...most	   of	   them	   have	   been	   in	   this	   situation	   for	   years	   they	   know	   the	   system,	   they	  
know	  how	   it	  all	  works...you	  can	   just	  post	   something	  on	   the	  page	  and	  you	  get	   loads	  of	  
people	   come	   back	   to	   you...its	   really	   helpful	   and	   they	   all	   look	   after	   you...and	   obviously	  
everybody	  understands	  each	  other	  and	  you	  don’t	  feel	  like	  you	  are	  being	  judged...we	  are	  
all	  in	  the	  same	  boat...it	  has	  been	  a	  lifeline	  for	  me	  this	  Facebook	  group.	  

	  

Viðmælandi	  nr.	  2	  tók	  í	  sama	  streng	  og	  sagði:	  

...The	   only	   thing	   that	   has	   made	   me	   feel	   better	   is	   talking	   to	   others	   in	   the	   same	  
situation…[...]	   oh	  massively	   it	   has	  made	  a	  huge	  difference…especially	  when	   you	  are	  at	  
the	  start	  of	  the	  sentence	  the	  release	  date	  seems	  so	  far	  away	  and	  I	  mean	  I	  read	  on	  there	  

about	   a	   woman	   that	   has	   waited	   thirteen	   years…you	   sit	   there	   and	   think	   she	   can	   do	  
thirteen	  years	  I	  can	  do	  four.	  

Hér	  eru	  nokkur	  innlegg	  sem	  meðlimir	  Facebook	  stuðningshópsins	  hafa	  skrifað.	  Ber	  að	  nefna	  

að	   til	   þess	   að	   ná	   sem	   raunverulegastri	   reynslu	   meðlima	   hópsins	   verður	   	   stafsetningu	  

meðlima	  hópsins	  ekki	  breytt	  heldur	  eru	  þau	  afrituð	  beint	  af	   síðu	   stuðningshópsins	  eins	  og	  

þau	  eru	  upprunalega	  rituð:	  „So	  fed	  up	  feeling	  really	  crap	  missing	  my	  man	  needed	  to	  hear	  his	  

voice	  today	  and	  missed	  his	  calls.“	  

Hún	  fékk	  svör	  á	  borð	  við:	  

„Chin	  up.	  We	  all	  feel	  like	  this	  every	  so	  often.	  I	  find	  it	  helps	  thinking	  of	  the	  future.	  Xxx“.	  

„It	  does	  us	  all	  from	  time	  to	  time.	  Especially	  when	  we	  miss	  the	  calls“.	  

„Sending	  hugs	  xxx“.	  

	  

Annað	  dæmi:	  

....Sitting	  here	  thinking	  of	  my	  man	  xx…5	  days	  16	  hrs	  I'll	  be	  on	  my	  way	  to	  get	  him	  xx.	  Been	  
thinking	  how	  proud	  I	  am	  of	  all	  I	  have	  achieved	  on	  my	  own	  x	  being	  disabled	  I	  felt	  scared	  is	  
not	  cope	  with	  the	  kids/pain	  ect	  x	  Thank	  you	  to	  you	  all	  that	  have	  spoke	  to	  me	  and	  helped	  
me	  get	  through	  this	  nightmare	  x	  feel	  bad	  to	  be	  happy	  as	  so	  many	  of	  you	   lovely	  people	  
will	   be	  going	   through	   this	   still	   xx	  my	  kids	  have	  kept	  me	  strong	  and	  with	  my	  dogs	   they	  
give	  me	  so	  many	  cuddles	  xx.	  

	  

Mörg	  dæmi	  eru	  um	  að	  meðlimir	  hópsins	  biðji	  um	  ráð	  frá	  öðrum	  meðlimum	  hópsins:	  

....Hi	   all	   quick	   question!	  How	  did	   everyone	   go	   about	   supporting	   there	   loved	   ones	   once	  
released?	   I	  knew	  he	  would	  be	  different/changed	  he	  always	  sounded	   like	  himself	  on	  the	  
phone	  and	  his	  letters	  where	  always	  upbeat	  but	  he	  is	  not	  himself,	  and	  its	  akward...I	  dont	  
want	   to	  push	  him	  or	  be	   to	   full	  on	  but	   its	  not	   like	  before	  hes	   really	  quiet	  and	   today	   ive	  
been	   lucky	   if	  hes	  said	  5	  sentances	  to	  me.	   Its	  not	  at	  all	  how	   i	   imagined	   i	   thought	  things	  
would	  be	  like	  b4	  which	  i	  now	  no	  is	  very	  niave	  of	  me	  Xx.	  

	  

Meðlimir	  hópsins	  geta	  tjáð	  tillfinningar	  sínar	  og	  fengið	  útrás	  í	  hópnum:	  

....FUMING	  ISN'T	  THE	  FUCKIN	  WORD!!!	  the	  prison	  have	  only	  given	  my	  letter	  and	  pictures	  
to	   the	  wrong	   prisoner!	   (and	   one	   not	   to	   pally	  with	  my	   fella)...more	   annoyed	   it	   has	  my	  
return	  address	  on	  the	  envelope	  and	  that's	  not	  been	  found...and	  they	  are	  not	  attempting	  
to	  look	  for	  it.	  

Meðlimir	  hópsins	  fá	  ráð	  frá	  öðrum	  meðlimum	  hópsins,	  til	  dæmis	  ef	  einhver	  annar	  hefur	  lent	  í	  

sömu	  stöðu	  þá	  deilir	  hann	  sinni	  reynslu	  og	  kemur	  með	  hugmyndir	  um	  hvað	  sé	  hægt	  að	  gera	  í	  

tilteknu	   máli.	   Oft	   er	   ekki	   hægt	   að	   nálgast	   ákveðnar	   upplýsingar	   á	   netinu	   og	   þá	   er	   mjög	  

hentugt	  að	  geta	  spurt	  sex	  hundruð	  og	  tuttugu	  einstaklinga	  í	  sömu	  stöðu	  og	  fengið	  svar	  strax.	  

Slíkur	  hópur	  er	  ekki	  til	  á	  Íslandi	  og	  þegar	  höfundur	  sagði	  íslensku	  mæðrunum	  frá	  þessum	  hóp	  

þá	  voru	  þær	  báðar	  sammála	  um	  að	  það	  væri	  mjög	  hjálplegt	  ef	  slíkur	  hópur	  væri	  til	  á	  Íslandi.	  

En	   raunin	   er	   sú	   að	   þær	   geta	   ekki	   tjáð	   upplifun	   sína	   og	   reynslu	   í	   ferlinu	   við	   neinn	   í	   sömu	  

sporum.	  Vissulega	  geta	  þær	  talað	  við	  fjölskyldumeðlimi	  en	  það	  er	  alltaf	  hætta	  á	  því	  að	  þær	  

verði	  misskildar	  eða	  dæmdar.	  	  

7 Umræða	  og	  lokaorð	  

Í	  þessari	  ritgerð	  var	  lögð	  áhersla	  á	  helstu	  erfiðleika	  sem	  fjölskyldur	  fanga	  standa	  frammi	  fyrir	  

þegar	  ástvinur	  fer	  í	  fangelsi.	  Á	  bak	  við	  hvern	  fanga	  stendur	  fjölskylda	  sem	  þarf	  að	  takast	  á	  við	  

ýmiss	   konar	   vandamál	   sem	   kunna	   að	   koma	   upp.	   Makar	   fanga	   og	   börn	   þeirra	   eru	   hópur	  

aðstandenda	  sem	  þarf	  sérstaklega	  að	  hlúa	  að	  og	  hefur	  refsivist	  fangans	  mest	  áhrif	  á	  líf	  þeirra.	  

Eins	   og	   greint	   hefur	   verið	   frá	   í	   kenningu	   Travis	   Hirschi	   um	   félagslegt	   taumhald,	   þá	   er	  

fjölskyldan	   ein	   mikilvægasta	   stofnunin	   til	   þess	   að	   koma	   í	   veg	   fyrir	   afbrotahegðun	  

einstaklinga.	  Það	  er	  því	  mikilvægt	  að	  fangar	  geti	  haldið	  góðum	  samskiptum	  við	  aðstandendur	  

sína	  og	  að	  heimsóknarkerfið	  sé	  gott	  til	  að	  stuðla	  að	  farsælli	  betrun	  fangans	  eftir	  að	  afplánun	  

lýkur.	  

Í	   inngangi	   var	   greint	   frá	   rannsóknarspurningum	   og	   var	   ákveðið	   að	   afla	   upplýsinga	   um	  

viðfangsefnið	  með	  þeim	  hætti	  að	   framkvæma	  eigindlega	  rannsókn.	  En	  með	  slíkri	  aðferð	  er	  

hægt	   að	   ná	   persónulegri	   upplifun	   viðmælendanna	   og	   einstöku	   sjónarhorni	   sem	   fæst	   ekki	  

með	  öðrum	  aðferðum	   innan	   félagsvísindanna.	  Rödd	  þessara	  einstaklinga	  hefur	   ekki	   heyrst	  

mikið	   og	   hefur	   þessi	   hópur	   lítið	   verið	   rannsakaður	   á	   Íslandi.	   Í	   ljósi	   þess	   var	   sérstaklega	  

áhugavert	   að	   skyggnast	   inn	   í	   veröld	   þessara	   einstaklinga	   en	   viðtölin	   voru	   fjögur	   talsins	   og	  

áttu	  viðmælendur	  allir	  það	  sameiginlegt	  að	  eiga	  maka	  í	  fangelsi	  og	  börn.	  Helstu	  takmarkanir	  

rannsóknarinnar	  voru	  þær	  að	  einungis	  gafst	  tækifæri	  til	  að	  framkvæma	  fjögur	  viðtöl,	  en	  ekki	  

er	  hægt	  að	  alhæfa	  niðurstöður	   rannsóknarinnar	  vegna	  þess.	  Einnig	   snýr	   rannsóknin	  aðeins	  

að	  upplifunum	  þessara	  fjögurra	  maka	  fanga,	  hún	  endurspeglar	  því	  ekki	  skoðanir	  þeirra	  aðila	  

sem	  starfa	  innan	  Fangelsismálastofnunar	  og	  réttarkerfisins.	  	  	  

Fyrst	  var	  greint	   frá	  kenningarlegri	  nálgun	  viðfangsefnisins,	  en	  þá	  var	  greint	   frá	   tveimur	  

kenningum,	   stimplunarkenningunni	   og	   kenningunni	   um	   félagslegt	   taumhald.	   Einnig	   var	  

fjallað	  um	  nýlega	  rannsókn	  sem	  var	  gerð	  á	  aðstandendum	  fanga	  á	  Englandi,	  þar	  sem	  margt	  

áhugavert	  kom	  í	  ljós	  varðandi	  óskir	  og	  þarfir	  aðstandenda	  fanga	  þar	  í	  landi.	  Íslenska	  og	  enska	  

fangelsiskerfið	  var	  borið	  saman	  og	  greint	  frá	  kostum	  og	  göllum	  í	  hvoru	  kerfi	  fyrir	  sig.	  Gerð	  var	  

grein	  fyrir	  þeim	  margvíslegu	  vandamálum	  sem	  geta	  komið	  upp	  þegar	  ástvinur	  fer	   í	   fangelsi	  

og	   var	   lögð	   sérstök	   áhersla	   á	   þau	   fjárhagslegu,	   sálfræðilegu	   og	   félagslegu	   vandamál	   sem	  

makar	  og	  börn	   fanga	  glíma	  við.	  Loks	  var	  greint	   frá	  aðferðafræði	   rannsóknarinnar	  og	  hvaða	  

nálgun	  var	  beitt	  við	  rannsókn	  þessa,	  ásamt	  vali	  á	  þátttakendum	  og	  takmörkunum	  hennar.	  

	   Í	  rannsókninni	  var	  lagt	  upp	  með	  að	  kanna	  hvað	  megi	  bæta	  í	  íslenska	  fangelsiskerfinu	  með	  

tilliti	  til	  aðstandenda	  fanga.	  Til	  þess	  að	  fá	  hugmyndir	  að	  mögulegum	  úrbótum	  var	  ákveðið	  að	  

taka	   einnig	   viðtöl	   við	   tvær	   enskar	   mæður	   sem	   áttu	   maka	   í	   fangelsi.	   Helstu	   niðurstöður	  

rannsóknarinnar	   gefa	   til	   kynna	   að	  mörgu	   er	   ábótavant	   í	   fangelsiskerfinu,	   sérstaklega	   hvað	  

varðar	   upplýsingagjöf	   til	   aðstandenda	   fanga,	   heimsóknaraðstöðu	   aðstandenda	   með	   börn,	  

faglegan	  stuðning	  til	  aðstandenda	  fanga	  og	  skilning	  frá	  samfélaginu.	  

Helsti	  munurinn	  á	   Íslandi	  og	  Englandi	  þegar	  kemur	  að	  hagsmunum	  aðstandenda	   fanga	  

liggur	   í	   stuðningnum.	   Aðstandendur	   á	   Englandi	   hafa	   fleiri	   möguleika	   til	   þess	   að	   afla	   sér	  

stuðnings,	  bæði	   frá	  góðgerðasamtökum	  og	   í	  gegnum	  samskiptamiðla	  á	  borð	  við	  Facebook.	  

Þar	  er	  hægt	  að	  fá	  félagslegan	  stuðning	  sem	  skiptir	  sköpum	  fyrir	  makana	  sem	  sitja	  eftir	  heima.	  

Upplifun	  viðmælendanna	  frá	  Englandi	  var	  sá	  að	  skortur	  væri	  á	  faglegum	  stuðningi,	  svo	  sem	  

sálfræðiaðstoð	  og	  fjármálaráðgjöf,	  en	  hins	  vegar	  vantaði	  ekki	  upp	  á	  samstöðu	  aðstandenda	  

fanga	   þar	   í	   landi,	   þar	   sem	   góður	   félagslegur	   stuðningur	   er	   við	   lýði,	   þá	   helst	   í	   gegnum	  

samskiptamiðlana.	  Upplifun	   íslensku	   viðmælendanna	   var	   sá	   að	   lítill	   stuðningur	   væri	   í	   boði	  

fyrir	  aðstandendur	  fanga	  á	  Íslandi	  og	  finnst	  konunum	  að	  þær	  þurfi	  að	  ganga	  í	  gegnum	  ferlið	  

einar.	  	  

	   Í	  viðtölunum	  við	  maka	  fanga	  á	   Íslandi	  og	  Englandi	  kom	  margt	  áhugavert	   í	   ljós	  varðandi	  

stuðning	  og	  þjónustu	  við	  aðstandendur	  fanga.	   Í	   fyrsta	   lagi	  virðist	  sem	  svo	  að	  aðstandendur	  

fanga	  þurfi	  að	   leita	  eftir	  upplýsingum	  sjálfir,	  bæði	  á	  Englandi	  og	  hér	  á	   landi.	  Aðstandendur	  

fanga	  finna	  sig	  í	  aðstæðum	  þar	  sem	  þeir	  vilja	  hjálpa	  bæði	  ástvini	  sínum	  og	  starfsfólkinu	  sem	  

er	   að	   vinna	   í	   því	   að	   bæta	   einstaklinginn	   en	   geta	   lítið	   gert	   vegna	   skorts	   á	   upplýsingum.	  

Upplýsingar	   um	   fyrstu	   skrefin	   eftir	   að	   afplánun	   fanga	   hefst	   eru	   mjög	   mikilvægar	   fyrir	  

aðstandendur	  og	  voru	  allir	  viðmælendurnir	  í	  rannsókninni	  sammála	  um	  að	  gott	  væri	  að	  fá	  til	  

dæmis	   bækling	   við	   fyrstu	   heimsókn	  með	   haldbærum	   upplýsingum	   á	   borð	   við	   símanúmer,	  

heimsóknartíma,	  hvað	  má	  ekki	  færa	  fanga	  á	  heimsóknartímum,	  í	  hverju	  maður	  á	  að	  vera	  og	  

svo	   framvegis	   en	   slíkur	   bæklingur	   er	   ekki	   fáanlegur.	   Allar	   slíkar	   upplýsingar	   verður	  

aðstandandi	  að	  finna	  út	  sjálfur	  og	  er	  því	  ljóst	  að	  upplýsingar	  eru	  ekki	  nægilega	  aðgengilegar.	  

Flestir	   viðmælendurnir	   lýstu	   þeirri	   upplifun	   að	  mikið	   álag	   bættist	   ofan	   á	   þá	   vanlíðan	   sem	  

fylgdi	   því	   að	   ástvinur	   var	   sendur	   í	   fangelsi,	   þegar	   huga	   þurfti	   að	   upplýsingum	   um	   líðan	  

fangans	  og	  heimsóknir.	  

	   Í	  öðru	  lagi	  lýstu	  viðmælendur	  rannsóknarinnar	  bágri	  heimsóknaraðstöðu	  bæði	  á	  Englandi	  

og	  hér	  á	  landi,	  einkum	  með	  tilliti	  til	  barna.	  Flestir	  voru	  sammála	  um	  að	  til	  þess	  að	  heimsókn	  

geti	  farið	  vel	  fram	  verður	  að	  vera	  gott	  heimsóknarkerfi	  við	  lýði,	  bæði	  hvað	  varðar	  aðgengi	  og	  

leikherbergi	   fyrir	   börn	   og	   svo	   framvegis.	   Ekki	   er	   boðið	   upp	   á	   þann	   möguleika	   að	   eyða	  

heimsóknartímanum	  utandyra	  en	  börn	  verða	  mjög	  óróleg	  inni	  í	  litlu	  herbergi	  til	  lengri	  tíma.	  

Hægt	   væri	   að	  bjóða	   fjölskyldufólki	   upp	   á	   þann	   kost	   að	   geta	   farið	   út	   einstaka	   sinnum	  með	  

fanga	   undir	   eftirliti.	   Vegna	   fjárskorts	   í	   þessum	  málaflokki	   er	   þó	   ekki	   hægt	   að	   bjóða	   upp	   á	  

þann	  kost	  að	  svo	  stöddu.	   Í	  Fréttablaðinu	  þann	  6.	  nóvember	  2015	  birtist	  grein	  þar	  sem	  Páll	  

Winkel	  fangelsismálastjóri	  lýsir	  yfir	  gríðarlegu	  álagi	  í	  þessum	  málaflokki	  og	  segir	  hann	  að	  enn	  

frekari	   niðurskurður	   blasi	   við,	   þrátt	   fyrir	   að	   Fangelsismálastofnun	   hafi	   þegar	   skorið	   niður	  

fjórðu	   hverju	   krónu	   frá	   hruni.	   Hann	   bendir	   á	   að	   þessi	   niðurskurður	   bitni	   á	   öllum,	   einnig	  

aðstandendum	  fanga.	  Hann	  leggur	  áherslu	  á	  að	  það	  verði	  að	  hætta	  að	  skera	  niður	  það	  sem	  

fangar	   þurfa,	   útivist,	   heimsóknir,	   nám,	   vinnu	   og	   svo	   framvegis.	   Ef	   ekkert	   er	   gert	   verður	  

ástandið	   einungis	   erfiðara	   fyrir	   fanga	   og	   aðstandendur	   þeirra.	   Einnig	   nefnir	   hann	   að	  

fangelsismálayfirvöld	   neyddust	   til	   þess	   að	   loka	   svokölluðu	   Barnakoti	   um	   helgar,	   en	   þar	   er	  

aðstaða	   fyrir	  börn	   fanga	   sem	  koma	   í	  heimsókn,	   vegna	   fjárskorts.	   Til	  þess	  að	   rétta	   stöðuna	  

segir	   Páll	   að	   leiðrétta	   þurfi	   niðurskurðinn	   á	   þessu	   ári	   og	   að	   auki	   þurfi	   hundrað	   milljóna	  

innspýtingu	  á	  næsta	  ári	  (Ólöf	  Skaftadóttir	  og	  Viktoría	  Hermannsdóttir,	  2015).	  

	   Í	   þriðja	   lagi	   var	   mikill	   samhljómur	   meðal	   viðmælenda	   um	   að	   skortur	   væri	   á	   faglegri	  

þjónustu	  fyrir	  aðstandendur	  fanga	  á	  borð	  við	  sálfræðiaðstoð	  og	  fjármálaráðgjöf.	  Við	  upphaf	  

fangelsisvistar	   leggst	   mikill	   þungi	   á	   maka	   fanga	   við	   að	   ná	   endum	   saman	   þegar	  

heimilistekjurnar	   snarlækka.	  Viðmælendur	  voru	   sammála	  um	  að	  gott	   væri	   að	   fá	  aðstoð	  og	  

ábendingar	   um	   hvernig	   á	   að	   sækja	   bætur	   og	   vinna	   úr	   skuldum	   og	   svo	   framvegis.	   Rauði	  

þráðurinn	   í	   viðtölunum	   var	   einnig	   sú	   staðreynd	   að	   margar	   kvennanna	   sitja	   uppi	   með	  

áhyggjur	   sínar	   og	   vanlíðan	   því	   engin	   sálfræðileg	   aðstoð	   er	   í	   boði	   fyrir	   þær.	   En	   	   þar	   sem	  

skortur	  er	  á	  fjármagni	  í	  þessum	  málaflokki	  er	  ekki	  hægt	  að	  bjóða	  upp	  á	  sálfræðiaðstoð	  fyrir	  

aðstandendur	  fanga.	  Aðeins	  tveir	  sálfræðingar	  starfa	  hjá	  Fangelsismálastofnun	  en	  þeir	  þurfa	  

að	  sinna	  öllum	  föngum	  landsins,	  auk	  þeirra	  sem	  eru	  á	  reynslulausn	  og	  í	  samfélagsþjónustu.	  

Það	  er	  því	  gríðarlegt	  álag	  hjá	  fagaðilum	  innan	  Fangelsismálastofnunar.	  

	   Brýn	  þörf	   er	   á	   auknum	   skilningi	   samfélagsins	   á	   aðstæðum	  aðstandenda	   fanga	   en	  hinn	  

kaldi	   veruleiki	   er	   sá	   að	   ofan	   á	   allt	   álagið	   fundu	   viðmælendur	   rannsóknarinnar	   einnig	   fyrir	  

útskúfun	   samfélagsins	   og	   upplifðu	   hræðslu	   við	   það	   að	   vera	   dæmdir.	   Eins	   og	  

stimplunarkenningin	  greinir	   frá	  þá	  getur	  hinn	  stimplaði	  átt	   í	  erfiðleikum	  með	  að	  taka	  þátt	   í	  

samfélaginu	   og	   átt	   á	   hættu	   að	   lenda	   í	   útskúfun	   vegna	   fráviks	   síns.	   Aðrir	   meðlimir	  

samfélagsins	  geta	  búið	  sér	  til	  ákveðnar	  hugmyndir	  um	  þann	  stimplaða,	  sem	  endurspeglast	  í	  

hræðslu	   og	   ótta	   við	   þann	   einstakling.	   En	   slíka	   fordóma	  má	   yfirleitt	   rekja	   til	   vanþekkingar	  

almennings	  á	  ákveðnum	  jaðarhóp.	  	  

Báðar	  ensku	  mæðurnar	  voru	  sammála	  því	  að	  það	  skiptir	  sköpum	  í	  þeirra	  aðstæðum	  að	  

geta	  talað	  við	  einhvern	  sem	  skilur	  þær.	  Þá	  kemur	  Facebook	  hópurinn	  mikið	  að	  gagni	  og	  geta	  

þær	  tjáð	  tilfinningar	  sínar	  og	  upplifanir	  á	  síðunni	  og	  fengið	  góð	  ráð	  frá	  einstaklingum	  í	  sömu	  

sporum.	  Báðar	   íslensku	  mæðurnar	  nefndu	  að	  enginn	   slíkur	  hópur	  væri	   til	   staðar	   fyrir	  þær,	  

hvorki	   á	   samfélagsmiðlunum	   né	   á	   stofnunum	   samfélagsins.	   Enginn	   stuðningshópur	   er	   til	  

núna	  eins	  og	  Aðgát,	  félag	  aðstandenda	  fanga,	  var	  á	  sínum	  tíma,	  en	  höfundur	  telur	  ástæðuna	  

fyrir	  því	  vera	  að	   Ísland	  er	   lítið	   land	  með	  fáa	   fanga	  og	   	  dómar	  eru	  stuttir.	  Meðlimir	   í	   slíkum	  

samtökum	  flosna	  því	  fljótt	  upp	  úr	  þeim	  og	  hópurinn	  á	  það	  til	  að	  tvístrast	  og	  í	  framhaldinu	  er	  

erfitt	  að	  halda	  sambandi.	  Báðar	   íslensku	  mæðurnar	  voru	  sammála	  því	  að	  gott	  væri	  að	  geta	  

talað	  við	  einhvern	  í	  sömu	  sporum	  og	  nefndu	  að	  Facebook	  hópur	  væri	  sniðug	  leið	  hér	  á	  landi	  

til	  þess	  að	  þjappa	  aðstandendum	  fanga	  saman.	  Einnig	  bentu	  þær	  á	  að	  gott	  væri	  að	  geta	  hitt	  

aðrar	  konur	  í	  sömu	  sporum	  til	  að	  deila	  reynslu	  sinni	  en	  það	  gæfist	  ekki	  alltaf	  tími	  til	  þess	  að	  

fara	   út	   úr	   húsi	   þegar	   börn	   væru	   til	   staðar.	   Þá	   er	   Facebook	   hópur	   eða	   heimasíða	   inni	   á	  

samfélagsmiðlunum	  sniðug	  og	  ódýr	  leið	  til	  þess	  að	  leysa	  úr	  þessum	  vanda.	  	  

	   Samfélagið	  breytir	  ekki	  afstöðu	  sinni	  til	  afbrotamanna	  á	  einni	  nóttu	  en	  sannleikurinn	  er	  

sá	  að	  margir	  eiga	  það	   til	   að	   setja	  aðstandendur	   fanga	  undir	   sama	  hatt	  og	  afbrotamanninn	  

vegna	  fordóma	  og	  ef	  til	  vill	  skorts	  á	  upplýsingum	  um	  þennan	  jaðarhóp.	  Til	  þess	  að	  stuðla	  að	  

farsælu	  samfélagi	  verður	  að	  taka	  betur	  á	  móti	  aðstandendum	  fanga	  og	  sýna	  þeim	  að	  þeir	  eru	  

velkomnir	  til	  þess	  að	  taka	  þátt	  í	  samfélaginu	  þrátt	  fyrir	  brot	  ástvina	  þeirra.	  Við	  sem	  samfélag	  

viljum	  nýta	  þjóðfélagsþegna	   sem	   taka	  þátt	   í	   starfi	   þess,	   en	   raunveruleikinn	  er	   sá	   að	   sumir	  

makar	  fanga	  og	  viðmælendur	  þessarar	  rannsóknar	  eiga	  á	  hættu	  að	  einangra	  sig	  og	  búa	  við	  

fjárhagsaðstoð	  eða	  atvinnuleysisbætur	  á	  meðan	  makinn	  afplánar	  dóm	  sinn.	  Í	  ofanálag	  er	  eins	  

og	  aðstandendur	  fanga	  séu	  líka	  að	  afplána	  dóm	  heima	  hjá	  sér	  með	  þeirri	  röð	  vandamála	  sem	  

fylgir	   í	  kjölfar	   refsivistar	  maka	  þeirra.	  Lítil	  aðstoð	  er	   í	  boði	  handa	  þessum	  einstaklingum	  og	  

virðist	  sem	  svo	  að	  hópurinn	  eigi	  eftir	  að	  halda	  áfram	  að	  vera	  falinn	   	   í	  samfélaginu.	  Þekking	  

okkar	   á	   upplifunum	   aðstandenda	   fanga	   er	   mjög	   takmörkuð	   hér	   á	   Íslandi	   en	   frekari	  

rannsóknir	   á	   þessu	   sviði	  myndu	   hjálpa	   okkur	   að	   greina	   vandann	   betur	   og	   bæta	   aðstæður	  

aðstandenda	   fanga.	   Einnig	   myndi	   draga	   úr	   fordæmingu	   samfélagsins	   ef	   meira	   ljósi	   yrði	  

varpað	  á	  þennan	  falda	  hóp	  og	  umræðan	  opnuð	  um	  þá	  upplifun	  	  að	  eiga	  ástvin	  í	  fangelsi.	  

	   Í	   ljósi	  þess	  hversu	  mikilvægur	   stuðningur	  er	   fyrir	   aðstandendur	   fanga	  er	   vert	   að	   skoða	  

þann	   möguleika	   að	   stofna	   hóp	   á	   samfélagsmiðlunum	   til	   þess	   að	   létta	   undir	   með	  

aðstandendum	  fanga.	   Jafnvel	  væri	  hægt	  að	  búa	  til	  stuðningshópa	  fyrir	  aðstandendur	  fanga	  

þar	   sem	   þeir	   myndu	   hittast	   einstaka	   sinnum,	   þótt	   ekki	   væri	   nema	   einu	   sinni	   á	   þriggja	  

mánaða	  fresti.	  Mæður	  í	  sömu	  sporum	  gætu	  þá	  hist	  og	  deilt	  upplifunum	  sínum	  til	  þess	  að	  þær	  

þurfi	   ekki	   að	   bera	   þennan	  þunga	   einar.	   Ljóst	   er	   að	   það	   vantar	   eitthvert	   stuðningsnet	   fyrir	  

þennan	  einangraða	  hóp	  á	  Íslandi.	  Yfirvöld	  erlendra	  landa	  gera	  sér	  betur	  grein	  fyrir	  mikilvægi	  

fjölskyldubanda	  fanga	  á	  meðan	  á	  afplánun	  stendur,	  en	  rannsóknir	  hafa	  sýnt	  fram	  á	  að	  fangar	  

sem	  eru	  í	  litlu	  sambandi	  við	  fjölskyldur	  sínar	  eru	  líklegri	  til	  þess	  að	  leiðast	  út	  í	  vímuefnaneyslu	  

og	  afbrot	  við	  lok	  afplánunar.	  Góð	  heimsóknaraðstaða	  í	  fangelsum	  er	  því	  lykil	  undirstaða	  þess	  

að	  fjölskylduböndin	  haldist	  sterk	  út	  afplánunina	  og	  	  árangursrík	  samfélagsaðlögun	  geti	  átt	  sér	  

stað	   eftir	   afplánun.	   Þá	   ber	   helst	   að	   nefna	   góðar	   og	   haldbærar	   upplýsingar	   til	   fjölskyldna	  

fanga,	  ásamt	  góðu	  aðgengi	  fyrir	  aðstandendur	  með	  börn	  og	  barnvænlegt	  umhverfi.	  

	   Þegar	  höfundur	  lítur	  til	  baka	  er	  efst	  í	  huga	  hans	  þakklæti.	  Það	  fá	  ekki	  allir	  tækifæri	  til	  þess	  

að	  skyggnast	  inn	  í	  veruleika	  jaðarhóps	  á	  borð	  við	  maka	  fanga	  og	  verða	  vitni	  að	  	  upplifun	  og	  

reynsluheimi	   þessa	   fólks.	   Það	   verður	   þó	   að	   segjast	   að	   höfundur	   var	   með	   ákveðnar	  

staðalímyndir	  í	  huga	  varðandi	  hvers	  konar	  einstaklinga	  var	  verið	  að	  fara	  að	  taka	  viðtöl	  við	  en	  

honum	  skjátlaðist	  gríðarlega,	  þar	  sem	  allir	  viðmælendurnir	  voru	  indælar	  konur	  og	  venjulegar	  

manneskjur	  sem	  maður	  mætir	  úti	  á	  götu.	  Höfundur	  fann	  einnig	  fyrir	  þakklæti	  frá	  konunum,	  

þar	  sem	  þær	  gátu	  hjálpað	  einhverjum	  þrátt	  fyrir	  hörmulegar	  aðstæður	  sínar	  og	  tjáðu	  þær	  að	  

það	  væri	  gott	  að	  geta	  deilt	  reynslu	  sinni.	  Ferlið	  hefur	  verið	  gefandi	  og	  lærdómsríkt	  ásamt	  því	  

að	   bæta	   sjálfstraust	   höfundar	   og	   gert	   honum	   kleift	   að	   takast	   á	   við	   verkefni	   sem	   virðast	  

óhugsanleg.	  Áhugavert	  væri	  að	  rannsaka	  þetta	  málefni	  frekar	  þar	  sem	  það	  er	  mjög	  brýnt	  og	  

virðist	  vera	  þörf	  á	  frekari	  rannsóknum	  á	  þessu	  sviði.	  Til	  þess	  að	  dýpka	  enn	  frekar	  skilning	  á	  

þessu	   málefni	   hefði	   stærra	   og	   fjölbreyttara	   úrtak	   viðmælenda	   hentað	   betur.	   Þar	   sem	  

einungis	  gafst	   tækifæri	   til	   að	   taka	  viðtöl	   við	   fjóra	  einstaklinga	  þá	  er	  áhugi	   fyrir	  því	   að	   taka	  

jafnvel	   stærra	   úrtak	   í	   framtíðinni	   til	   þess	   að	   varpa	   betur	   ljósi	   á	   þau	   vandamál	   sem	  

aðstandendur	  fanga	  búa	  við.	  Þá	  væri	   jafnvel	  hægt	  að	  taka	  viðtöl	  við	  aðila	  sem	  starfa	   innan	  

fangelsisins,	  svo	  sem	  fangaverði,	  sálfræðinga,	  félagsráðgjafa	  eða	  forstjóra	  fangelsis	  og	  einnig	  

væri	   áhugavert	   að	   skoða	   sjónarhorn	   fanganna	   sjálfra	   og	   finna	   út	   hvað	   þeim	   finnst	   um	  

málefnið.	   Jafnvel	   væri	   hugmynd	   að	   blanda	   saman	   tveimur	   aðferðum,	   eigindlegum	   og	  

megindlegum,	  til	  þess	  að	  geta	  alhæft	  niðurstöður	  viðfangsefnisins	  betur,	  en	  það	  mun	  verða	  



	  39	  

næsta	   skref	   höfundar	   þar	   sem	   honum	   mun	   bjóðast	   tækifæri	   til	   að	   framkvæma	   stærri	  

rannsókn	  þegar	  í	  framhaldsnám	  í	  afbrotafræði	  er	  farið.	  

